
ЩIыналъэ администрацэхэм я Iэтащхьэхэм  КъБР-м и Iэ-
тащхьэ КIуэкIуэ Казбек фIыщIэ яхуи щIащ дзэ Iуэху хэхам 
хэтхэм зэпымыууэ зэрадэIэпыкъум щхьэкIэ.

 
АПХУЭДЭУ иджыблагъэ Шэджэм, Бахъсэн щIыналъэхэм 

къабгъэдэкIыу зауэ губгъуэм ит щIалэхэм зыхуейхэр хурагъэ-
шащ.

Шэджэм районым и администрацэм и Iэтащхьэ Борсэ 
Юрэрэ щIыпIэ администрацэм и лэжьакIуэхэмрэ зауэлI-       
хэм иратащ «УАЗ», «Нива» автомобилхэм хуэдэ тIурытI, 
квадрокоптерхэр, тепловизорхэр, жэщым уэзыгъэлъагъу Iэ-
мэп сымэхэр, къэзылъэтыхь Iэмэпсымэхэр къызэрыраудых Iэ-
щэхэр, ерыскъыхэкIхэр, хущхъуэхэмрэ щыгъынхэмрэ. 

- ИкъукIэ сахуэарэзыщ Шэджэм щIыналъэр зэпымыууэ 
Къэ бэрдей-Балъкъэрым и щIалэхэм зэрыдэIэпыкъум щхьэ-
кIэ, - къыхигъэщащ республикэм и Iэтащхьэм.  

Бахъсэн районым и щIыпIэ администрацэм и Iэтащхьэ 
Балъ къыз Артур жиIащ щIыналъэм щыпсэухэмрэ хьэры чэ ты-
щIэхэмрэ я къарукIэ зэхуахьэсар дзэ Iуэхум хэтхэм зэрылъа-
гъэ Iэсар. ЗауэлIхэм хуашащ нэхъыбэу зыхуэныкъуэ хъу хьэп-
шып хэр - хущхъуэхэм, Iэмэпсымэ щхьэхуэхэм, ерыскъы-
хэкIхэм, щыгъынхэм дыщIагъуащ щIыпIэ гугъухэм кIэцI ры-
кIыф автомобиль. 

«ФIыщIэ яхузощI Бахъсэн районым щыпсэу дэтхэнэми, ди 
лIыхъужьхэр ягъэгушхуэну зэрызыщIагъакъуэм папщIэ», - 
щыжиIащ КIуэкIуэ Казбек и тхыгъэм.

Аруан щIыналъэм и къа-
лащхьэм и «Нарт» зыгъэп сэ-
хупIэ парк нэхъыщ хьэр 
зыхуей хуэгъэзэным епха 
Iуэ хугъуэхэр мыгувэу яуб-
лэнущ. Мы махуэхэм абы 
щыIащ КъБР-м и Iэтащхьэ 
КIуэкIуэ Казбек, зэгъэпэ-
щы жыныгъэ лэжьыгъэхэр 
зэрекIуэкIынум зыщигъэ-
гъуэ зэн мурадкIэ. 

«НАРТ» зыгъэпсэхупIэ пар-
кыр зыхуей хуэгъэзэжыным и 
проектыр хэтащ Къалэхэр 
егъэ  фIэкIуэнымкIэ VI урысей-
псо зэпеуэм икIи, ди гуапэ 
зэрыхъущи, апхуэдэ лэжьы-
гъэ хэм я нэхъыфIу къалъыта-
хэм яхэхуащ. Проектым къи-
хьа грантыр сом мелуан 85-рэ 
мэхъу. ЩIыналъэ мылъкум 
щыщу а Iуэхур зэфIэгъэ-
кIыным халъхьэнущ сом мел-
уан 30. Архитектурэ и лъэ-
ныкъуэкIэ паркым игъуэтыну 
теплъэр хуокIуэ республи- 
кэм ис лъэпкъхэм я щэнхабзэ 
хабзэхэм. Апхуэдэу паркым 
иIэнущ лъакъуэрыгъажэкIэ 

Ди республикэм шэщIауэ щолажьэ УФ-м и Президен-
тым и жэрдэмкIэ къыхалъхьауэ щыта лъэпкъ проект 
куэд. Абыхэм ящыщщ гъуэгухэр егъэфIэкIуэным хуэ-
гъэпса «ФIагъ лъагэ зиIэ гъуэгу шынагъуэншэхэр» 
фIэщыгъэр зиIэр. Ар и лъабжьэу Налшык яужь щитщ 
Къэбэрдей-Балъкъэрым и жылагъуэ-политикэ лэжьакIуэ 
цIэрыIуэу щыта Щоджэн Николай и цIэр зезыхьэ уэра-
мым ирикIуэ гъуэгур зэгъэпэщыжыным. КъБР-м и Iэта-
щхьэ КIуэкIуэ Казбек иджыблагъэ къипщытащ а 
щIыпIэм лэжьыгъэхэр зэрыщекIуэкIыр. 

КИЛОМЕТРИ 2,2-рэ зи кIыхьагъ гъуэгур нэхъ бгъуэ ящIы-
нущ, машиниплI лъэпощхьэпоуншэу щызэблэжыфын 
хуэдэу. КIуэкIуэ Казбек къызэрыхигъэщамкIэ, ар къалэм 
игъуэт зыужьыныгъэм къыдэкIуэ Iэмалыншагъэхэм 
ящыщщ. Налшык и КъуэкIыпIэ хьэблэм ухуэ ныгъэшхуэхэр 
щокIуэкI мы зэманым. Абы къыщызэфIагъэуващ псэупIэ 
унэщIэхэр, щолажьэ медицинэ IуэхущIа-пIэ зэмылIэужьы-
гъуэхэр, еджакIуэ 1500-рэ зэкIуэлIэфыну школыщIи щаухуэ. 
Апхуэдэу щагъэтIылъ спорт IуэхущIа пIэхэм, зыгъэп-
сэхупIэхэм я лъабжьэр. «А псоми гурыIуэ гъуэ пщещI хьэб-
лэм транспорт куэд зэрыщызэблэкIынур. Аращ Щоджэным 
и цIэр зезыхьэ уэрамым и гъуэгур зэ маным хуэкIуэу зэ-
гъэпэщыжыныр Iэмалыншэ щIэхъуар», - игъэбелджылащ 
КIуэкIуэ Казбек. 

Гъуэгум и кIыхьагъкIэ и бгъуитIри къагъэнэхунущ диод 
лампI хэмкIэ зэщIэблэ уэздыгъэхэм. Щагъэувынущ 
иджырей мардэхэм хуэкIуэ къэувыIэпIэ екIухэри. «Уэгу къа-
бзэ» проектым ипкъ иткIэ, электрокъару зрикIуэ кIапсэ-     
хэр щIым щIэтIауэ щытынущ. Лъэс зекIуапIэхэри, авто-
машинэ гъэувыпIэхэри, гъуэгур зыхуеину нэгъуэщI псори 
иIэнущ. Малая цIэр зезыхьэ уэрам зэблэкIыпIэм щагъэувы-
нущ тетIысхьэпIэхэр, сабий джэгупIэхэр зыхэтыну зыгъэп-
сэхупIэ екIуи щащIынущ. 

Накъыгъэм и 27 - 28-хэм КъБР-м 
щекIуэкIащ «Урысейм и кубок» саугъэ-
тым щыщIэбэна, шыгъажэ кIыхь хэмкIэ 
къэрал зэхьэзэхуэ. 

ЗЭПЕУЭР щызэхэтащ Бахъсэн щIына-
лъэм хиубыдэ Дыгулыбгъуей къуажэм 
пэгъунэгъуу зыщызыубгъуа «Джэдыкъуэ 
Плъыжь» шыгъэжапIэм. Зэхьэзэхуэм 
хэтыну шууи 125-м зрагъэтхат. Къэп щы-
такIуэхэм къызэралъытэмкIэ, апхуэдэ 
бжыгъэр Урысейм щекIуэкI шыгъажэ 
кIыхьхэр иджыри къэс здынэмыса лъага-
пIэщ. 

ТекIуэныгъэр зыIэрагъэхьэным тригъэ-
гушхуэу, КъБР-м и Iэтащхьэ КIуэкIуэ 
 Казбек шыгъажэ зэпеуэм къекIуэлIа 
 шыхъуэхэми, шыхэр зейхэми, гъэсакIуэ-
хэми, шухэми егъэблагъэ хъуэхъукIэ за-
хуигъэзащ. 

Кърагъэблэгъа хьэщIэ лъапIэхэм яхэ-
тащ Мэзкуу областым щыIэ, «Отрада» 
шы-спорт комплексым и къызэгъэпэ-
щакIуэхэу Пономаренкэ Александррэ Го-
голь Николайрэ, «Шереметьево» дуней-
псо кхъухьлъатэ тедзапIэ» IуэхущIапIэм и 
правленэмрэ унафэщIхэм я зэгухьэны-
гъэмрэ хэт Василенкэ Михаил, Тэрч   шы 
лъэпкъыфI завод №169-м и унафэщI 
 нэхъыщхьэ Сигидэ Максим сымэ. Лэ-
жьыгъэ щхьэпэ зэрырахьэлIэм и фIыгъэ-
кIэ,  зи инфраструктурэм жыджэру зи-
ужь Джэдыкъуэ Плъыжьыр къэралым ит 
шыгъэжапIэхэм я нэхъыфIхэм хабжэ 
 хъуащ. 

Илъэси 8 хъуащ Джэдыкъуэ Плъыжьым 
шыгъажэ кIыхьхэмкIэ зэпеуэхэр зэрыщ-

рагъэкIуэкIрэ, ауэ иджырей зэхьэзэхуэм 
хуэдэу екIуу къызэрагъэпэща абдежым 
нобэр къыздэсым щызэхэтакъым. Лэ-
жьыгъэшхуэ щрагъэкIуэкIащ абы. Шы-
гъэжапIэм деж щаухуащ ши 100 
зыщIэхуэну шэщышхуэ, хьэщIэхэр, хея-
щIэхэр, Iэщ дохутырхэр зыщIэсыну унэ-
хэр щагъэуващ, машинэ гъэувыпIэхэр 
ящIащ. 

КIуэкIуэ Казбек къызэхуэсахэм защы-
хуигъазэм жиIащ Джэдыкъуэ Плъыжь 
шы-спорт комплексыр шыхэр фIыуэ зы-
лъагъу, абыхэм шэсурэ зызыплъыхьыну 
зыфIэфI цIыхухэм я зекIуапIэ-нэгузе-
гъэужьыпIэ зэрыхъунум шэч къызэры-
тримыхьэр. 

«Урысейм и кубок» саугъэтыр зэпэ зыу-
быдахэр шу 51-рэ хъурт. Километри 160-
рэ зи кIыхьагъ шыгъажэм КъБР-м щы- 
щу шууи 8 хэтащ, Мэзкуу, Ленинград об-
ластхэм, Мэзкуу къалэмрэ Осетие 
 Ищхъэрэ - Алание республикэмрэ щыщу 
- зырыз. Километри 120-м КъБР-м щыщу 
шууи 6 къыщыжащ, Мэзкуу областым 
щыщу - 6, Ставрополь крайм щыщу - 2, 
Санкт-Петербург, Дагъыстэн, Липецк, 
Пензэ областхэм щыщу зырыз хэтащ. Ки-
лометри 120-рэ щызэпаупщIа, ныб-
жьыщIэ зэпеуэм 5 хэтащ: Пензэ областым 
щыщу - 2, Мэзкуу, Къэбэрдей-Балъкъэ-
рым, Мурманск областым щыщу зырыз. 
Спорт дэфтэрхэм папщIэ ирагъэкIуэкIа-
хэм я гугъу тщIымэ, километри 100-м 
шыхэр къыщызэдагъэжащ цIыху 16-м: 
КъБР-м щыщу - 12-м, Ставрополь крайм, 
Ленинград областым, Къэ рэшей-Шэ р-
джэсым щыщу - зырызым.

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Аруан районым и мэкъумэш промыш-
ленностым и лэжьэкIэр зригъэлъэгъуащ 
КъБР-м и Iэтащхьэ КIуэкIуэ Казбек.

МЫIЭРЫСЭ мэрэзей щагъэхьэзыр «Пас-
тилушка» фабрикэр 2013 гъэм къызэIуа-
хащ. Абы и унафэщI Къунаш Елдар жиIащ 
пхъэщхьэмыщхьэхэмрэ хадэхэкIхэмрэ ще-
лэжь IуэхущIапIэр и чэзум къызэрызэ-
Iуахар, езым уи продукцэр ущиIэжым деж        
а унэтIыныгъэмкIэ щыIэ зэныкъуэкъум узэ-
рыхимылъафэр. Предприятэм къигъэсэ-
бэп иджырей Iэмэпсымэм и лъэщагъым 
 Iэмал къарет зы жэщ-махуэм къриубыдэу 
пхъэщхьэмыщхьэхэкIыу тонн 20-м елэжьы-
ну. Нэгъабэ мыбы къыщыщIагъэкIащ 
 продукцэу тонни 3-м щIигъу, ахэр къэра-
лым и щIыналъэ псоми ирагъашэ, къищы-
нэ мыщIауэ, интернет-сатущIапIэхэм щы-
зэбграгъэкI. ХьэрычэтыщIэм зэрыжиIам-
кIэ, къагъэсэбэп мыIэрысэхэм я процент 
95-р республикэм и щIыналъэхэм къыща-
гъэкIащ. 

«КърахьэлIэж пхъэщхьэмыщхьэхэм я 
про центи 10-р жыгхэм къыпыщэщахэрщ. 
Аращи, мыхьэнэшхуэ иIэщ абыхэм зыгуэр 
къыхэщIыкIыным. Илъэси 5 - 7 ипэкIэ 
апхуэдэхэр республикэм ирашу щытащ.          
Ар пхъэщхьэмыщхьэ мащIэкъым, текIуэда 
 уасэр къыщIэпхыжынымкIи хэкIыпIэ 
 хъар зынэщ. Аращ фэ иджыпсту зи ужь фит 
Iуэхури», - къыхигъэщащ КIуэкIуэ Казбек.  

А махуэм республикэм и Iэтащхьэм зы-
щигъэгъуэзащ Къэбэрдей-Балъкъэрым 
джэд щагъэхъу и фабрикэм и лэжьыгъэ-
ми. IуэхущIапIэм и унафэщIым ирагъэлъэ-
гъуащ цеххэр зэрызэтеублар. IэнатIэм къы-
щыщIагъэкI «Хьэлэл» жыпхъэм ит продук-
цэхэр. Фабрикэм иIэщ джэдылым ерыс-
къы зэмылIэужьыгъуэхэр къыщыхащIыкI, 
илъ эсым къриубыдэу Iусыпхъэу тонн мин 
30 къыщыщIагъэкI цеххэр, инкубатор. 
IуэхущIапIэр щIыналъэм и мэкъумэш про-
мыш ленностым хыхьэ предприятэ нэ-
хъыфIхэм ящыщщ. Абы щолажьэ цIыхуи 
126-рэ, я нэхъыбэр щIыналъэм щып сэу-
хэрщ.

Джэдкъаз гъэхъуныр республикэм и 
 мэкъумэш хозяйствэм и унэтIыныгъэ па-
шэхэм ящыщ зыщ. ЛыхэкI къыщIэгъэ кIы-
ным елэжь IэнатIэм джэдылым къыха-
щIыкIхэм процент 46,5-рэ щеубыд. 2022 
гъэм джэд щхьэ бжыгъэхэм проценти 5,6-
кIэ хэхъуащ, мы зэманым джэд мелуани 
4-м щIигъу яIэщ, нэгъабэ джэдыкIэу къра-
хар проценти 3-кIэ нэхъыбэщ.

IуэхущIапIэм и унафэщIымрэ абы и 
лэжьакIуэхэмрэ я гъусэу КIуэкIуэ Казбек 
тепсэлъыхьащ IэнатIэм зегъэужьынымкIэ, 
къэрал дэIэпыкъуныгъэ етынымкIэ хэ кIы-
пIэ хэм, апхуэдэу Урысейм и хьэ ры чэ ты-
щIэхэм я махуэмкIэ ехъуэхъуащ, ехъулIэны-
гъэхэр яIэну, адэкIи заузэщIыну зэригуапэр 
къыхигъэщу.

къы  щыбжыхь хъуну лъа-
гъуэхэр, лъэсу ущызекIуэ-
нухэм къапыгъэщхьэхукIауэ. 
Щаухуэнущ спорт утыку              
цIы кIу хэр, сабийхэм папщIэ 
джэгупIэхэр. КъинэмыщIауэ, 
паркым къыщызэрагъэпэщы-
нущ щэнхабзэ зэхуэсхэр 
щебгъэ кIуэкI хъуну щIыпIэ, 
утыку хэхаи иIэу. Паркым хиу-
быдэ гуэл цIыкIум тетынущ 
кхъуа фэжьейхэр. 

Проектым къызэрыщыгъэ-
лъэгъуамкIэ, паркым къыща-
гъэщIэрэщIэжынущ кар-
тодромри. А машинэ цIыкIу-
хэмкIэ зэхьэзэхуэхэр, хабзэ 
хъуауэ, щокIуэкI Нарткъалэ, 
гъунэгъу щIыналъэхэм къикI 
спортсменхэри кърихьэлIэу. 
Республикэм и Iэтащхьэм 
гуп сэхуу зыщигъэгъуэзащ а 
псоми. Апхуэдэу ар еплъащ 
мы илъэсым къриубыдэу зэ-
гъэпэщыжыныгъэ лэжьы-
гъэхэр щрагъэкIуэкIыну я 
 мурад къалэ уэрамхэм яIэ 
теп лъэм. 

ЩIыналъэм и пашэр здэ-
щы Iахэм ящыщщ Нарткъалэ 

дэт курыт школ №4-р. Абы и 
унэщIэр яухуагъащIэщ. Ныб-
жьыщIэ 500 зэкIуалIэ Iуэху-
щIапIэр ящIащ «Егъэджэны-
гъэ» лъэпкъ проектым ипкъ 
иткIэ. УФ-м и Правительст-
вэм и унафэм тету, абы къы-
хуаутIыпщауэ щытащ сом ме-
луан 424-рэ. ШколыщIэм 
иIэщ предмет зэмылIэужьы-
гъуэхэм хухаха пэш щхьэ-
хуэхэр, гуфIэгъуэ зэIущIэхэр 
щебгъэкIуэкI хъунухэр, спорт 
пэшышхуэхэр, щолажьэ зы-
хуей псомкIи къызэгъэпэща 
шхапIэ. Школым къедзауэ 
щау хуащ топ ущыджэгу хъуну 
губгъуэшхуэ, IэрыщI удз алэ-
рыбгъукIэ къищIыкIыжауэ. 
ЕджапIэм къыщызэIуахащ 
«Зыужьыныгъэм и къежьа-
пIэ» центрыр.

 «1947 гъэ лъандэрэ рес-
публи кэм и егъэ джэ ныгъэ-
гъэсэныгъэ IэнатIэм хэт шко-
лым, шэч хэмылъу, иIэщ 
езым и хабзэхэр, Iуэху зе-
хьэкIэ екIухэр. Си фIэщ мэхъу 
егъэджакIуэхэми абыхэм я 
нэIэм щIэту щIэныгъэфI зэ-
зыгъэгъуэт ныбжьы щIэ хэми 
школым и тхыдэ  дахэм адэкIи 
зэрыхагъэхъуэнур, ехъулIэны-
гъэщIэхэр зыIэ рагъэхьэу я 
къа лэнхэр дя пэкIи зэрагъэ-
зэщIэнур», - жиIащ республи-
кэм и Iэтащ хьэм.

КъБР-м и Iэтащхьэ КIуэкIуэ Казбек я щхьэ IуэхукIэ зы-
къыхуэзыгъэзахэм яIущIащ.

ЩIЭГЪЭКЪУЭН, гулъытэ хуэныкъуэхэм ящыщт щхьэусы-
гъуэ зэхуэмыдэхэмкIэ щытыкIэ гугъу къихута бынуна-
гъуэшхуэхэр. Апхуэдэу республикэм и Iэтащхьэр хуэзащ дзэ 
Iуэху хэхам хэту дзэ къулыкъур езыхьэкI, къэралым и меди-
цинэ центрым фIагъ лъагэ зиIэ дэIэпыкъуныгъэ щигъуэ ты-
нымкIэ сэбэп къыхуэхъуну зыкъыхуэзыгъэза зауэлIми.

КIуэкIуэ Казбек дэтхэнэ зыми зыхуэныкъуэ дэIэпыкъуныгъэ-
хэр зэрыхуащIэным теухуауэ Iуэхур зыфIэзыгъэкIынухэм пщэ-
рылъ ящищIащ, ахэр зэрагъэзащIэм езыр кIэлъыплъынущ.

Мы махуэхэм ди щIыналъэм уэшхышхуэхэр къы-          
щошх, псыхэр къригъэууэ, пшахъуэмрэ ятIагъуэмрэ 
илъэсу. Уэлбанэшхуэм къиша щытыкIэ къызэ рымы-
кIуэм ды гъуасэ щытепсэлъыхьащ КъБР-м и Iэтащхьэм 
и деж къы щызэрагъэпэща зэIущIэм. 

УЭШХЫШХУЭР зэран хуэхъуащ ди республикэм и 
 гъуэгухэм ящыщхэм. Джэрпэджэж жылэм газыр зэре-
кIуалIэ бжьамийхэр зыIыгъ пкъохэм я лъабжьэр къигъэ-
тIэсхъащ абы. ЩIыуэпсым и щытыкIэм кIэлъыплъ IэщIа-
гъэлIхэм зэрыжаIэмкIэ, уэлбанэшхуэм и шынагъуэр 
иджыри щхьэщыкIакъым ди щIыналъэм. 

УФ-м КъызэрымыкIуэ щытыкIэхэмкIэ и министерст- 
вэм и управленэ нэхъыщхьэм КъБР-м щиIэ къудамэм и 
IэщIагъэлIхэр ядолажьэ а унэтIыныгъэмкIэ жэуап зыхь 
ведомствэхэм, щIыпIэ къулыкъущIапIэхэм. Шынагъуэ 
зыщ хьэщыт щIыпIэхэм, лъэмыжхэм, псым зэрызы-
къиIэтым кIэлъыплъыныр зи къалэн лэжьакIуэхэр, къы-
зэрымыкIуэ щытыкIэ къэхъумэ, ар гъэзэкIуэжыныр зи 
пщэрылъхэр къыхахащ. Уэлбанэшхуэм хэщIыныгъэу 
к ъихьар зыхуэдизыр къэзыпщытэ комиссэ щхьэхуи 
мэлажьэ. 

КъБР-м и Гидрометцентрым хъыбар къызэритамкIэ, 
щIыналъэм щежэх псыхэм накъыгъэм и 29-м сыхьэти 
9-рэ дакъикъэ 30-м ирихьэлIэу шынагъуэу зыкъэзыIэта 
яхэтакъым. А Iуэхугъуэм хэхауэ кIэлъоплъ ведомствэ зэ-
хуаку гуп щхьэхуэхэр.

2023 гъэм и етIуанэ 
илъэс ныкъуэм щIэджы-
кIа кIуэхэм яIэ рыхьэну га-
зет хэмрэ журналхэмрэ Iэ 
щы щIадз зэманым щIи-
дзащ.«Адыгэ псалъэ» 
 га  зе тыр зыIэ рыхьэну 
 хуей   хэм хъыбар фыдогъа-
щIэ - ар къевгъэхьын пап-
щIэ Iэ щыщIэвдз  хъу нущ 
Уры сей  пощ тым и дэтхэнэ 
IуэхущIапIэми.

Мази 6-м «Адыгэ пса-
лъэ» газетым и уасэщ:

унэм ныфхуахьыну фы-
хуей мэ - сом 819-рэ кIэ-
пIейкIэ 90-рэ;

фэ езым пощтым къы-
щы ф щ  тэжынумэ - сом 
745-рэ кIэ пIейкIи 2-рэ.

Ди индексыр П5894

ПщIэ  зыхуэтщI  ди
щIэджыкIакIуэхэ!

ЩIыналъэм и мэкъумэш
IэнатIэр къепщытэ

ЗащIэгъэкъуэныр
зи къалэну къэзылъытэхэр

ЗэрагъэзащIэм кIэлъоплъ

Джэдыкъуэ Плъыжьым
хьэщIэхэр зрешалIэ

Уэлбанэшхуэм къиша щытыкIэр

Налшык и гъуэгухэр
ирагъэфIакIуэ

ШколакIуэхэм
пщIэншэу

зрагъэгъэпсэхунущ

АДЫГЕЙ. Мейкъуапэ районым 
и Каменномост жылэм зыща-
гъэпсэхунущ республикэм и 
къа  лащхьэм щыщ школакIуэ 
250-рэ зыхыхьэ япэ гупым. 
Абыхэм зыщаплъыхьынущ 
 Хьэ  джэху и щIыпIэ телъы-
джэхэу  Адыгейм и хьэ щIэ хэм 
фIыуэ ялъагъум. ПщIэ щIаты-

нукъым зыщагъэпсэхуну 
 щIы     пIэм кIуэн-къэкIуэжыным, 
щып  сэуным, зэрагъэшхэнум, 
абы хохьэ зы экскурсиерэ мас-
тер-классрэ.

 
УАСЭ зыщIамыт а программэр 

«Зыгъэпсэхунымрэ хьэщIэ егъэб-
лэгъэкIэмрэ» проектым  хы хьэу нэ-
гъабэ  ирагъэжьауэ щытащ. Ады-
гейрщ щIыналъэхэм ящы щу мы 
программэр япэ зыутIыпщар Абы 
къриубыдэу республикэм щыщ, 5 - 
9-нэ классхэм щеджэ  школакIуэ          
1300-м илъэс кIуам фокIадэмрэ 
 щэ     кIуэ гъуэмрэ къриу быдэу за-
гъэп  сэхуащ. Мы илъэсми ап хуэ-

дизым  Iэмал яIэщ ар къагъэ сэ-
бэпыну.  

ЩIыхьым и аллее

КЪЭРЭШЕЙ-ШЭРДЖЭС. Рес-
публикэм иджы аллеещIэ 
щыIэщ, гъу напкъэхъумэ лIы-
хъужьхэм я щIыхькIэ къызэIуа-
хауэ. Ар ухуэн зэрыщIадзэрэ 
дэкIа мазищым къриубыдэу  
щIы пIэм дахащэу зихъуэжащ. 
Метри 160-м нэблагъэм плит-
кэхэр тралъхьащ, бордюрхэр, 
те тIысхьэпIэхэр ягъэуващ, 
апхуэ дэуи пщыхьэщхьэм зэ-
щIэб лэ уэздыгъэхэри иIэщ.

РЕСПУБЛИКЭМ и Iэтащхьэ 
Тем резов Рашид и телеграм-ка-
налым къы зэрырилъхьащи, 
«Уры с ей щIыхьым и аллее» про-
ектым хиубыдэу ягъэуващ гъу-
напкъэхъумэ цIэрыIуэхэм я бюст-
хэр. КъыкIэлъыкIуэ илъэсым, 
щIыналъэм и Гъунапкъэхъумэ уп-
равленэр илъэси 100 щрикъум 
ирихьэлIэу, аллеем щагъэувы-
нущ «Гъунапкъэхъумэ псоми 
 папщIэ» фэеплъыр,  къэрал гъу-
напкъэхэр хъумэным къыщыхэ-
жаныкIахэу КъШР-м щыщхэм я 
цIэхэр, абыхэм Хэку зауэшхуэм и 
ветеранхэри хыхьэу,   зытетха 
«Фэ еплъым и блыныр». 

УЭРДОКЪУЭ Женя.

Зиужьынущ  Нарткъалэ
и  зыгъэпсэхупIэ

нэхъыщхьэм

Ди къуэш республикэхэм
УРЫСЕЙ Федерацэм 

фут болымкIэ и етIуанэ 
 ли гэм и Япэ гупым щекIуэкI 
зэхьэзэхуэм ипкъ иткIэ ды-
гъуасэ Грознэ къалэм дэт 
Бе лимхановым и цIэр зе-
зыхьэ стадионым щы зэ хэ та 
зэIущIэм апхуэдэ бжыгъэ 
кърикIуащ. 

Джэгур зэрекIуэкIамрэ 
абы иужькIэ турнир табли-
цэм игъуэта теплъэмрэ 
ятеу хуа тхыгъэ ди газетым 
тетынущ. 

ХЬЭТАУ  Ислъам.

«Легион» (Мэхъэчкъалэ) 
- «Спартак-Налшык» - 2:0

Пасэрей  адыгэ
пхъэщхьэмыщхьэ  хадэхэр

Зыгъэхьэзырар
ЩХЬЭЩЭМЫЩI Изэщ.

Дунейм
щыхъыбархэр

Жагъуэу  плъагъу  Iуэхум  гур  хуэнэфщ.
Лъэпкъ Iущыгъэ:

Рулым дэс цIыхубзхэм щхьэкIэ «номиным 
 лагъым иратащ» жаIэу, щIонакIэ цIыхухъухэр. 
ЦIыхубзхэмрэ автомашинэхэмрэ зэмызэгъыу 
жы зыIэ цIыхухъухэм гъуэгу насыпыншагъэ 
 нэхъ мащIэ къагъэхъуркъым. Арами, яфIэфIщ 
 щIалэхэм бзылъхугъэхэм ящыдыхьэшхыурэ 
ягъэбэмпIэну. Абы теухуауэ зы хъыбар…

УНЭ гуащэр и щхьэгъусэм емыупщIу, маши -
нэм сабиитIыр иригъэтIысхьэщ, езыр рулым 
дэтIысхьэри, Манхайм километр 90-кIэ пэжыжьэ 
Порцхайм къалэм кIуащ, и адэ-анэм щIэупщIэну. 
ЛIыр лэжьапIэм къикIыжу унэм щыщIыхьэжым 
къигъуэтащ и щхьэгъусэм къыхуигъэна тхыгъэр: 
«Псори хъарзынэщ, дыщым дыщыIэщ». 

ЦIыхубзым апхуэдэу щIищIам щхьэусы-
гъуэшхуэ иIэт - илъэситI ипэ зэпкърилъхьа ма-
шинэм дэтIысхьэн, абы хузэфIэкIымрэ къызэ-
пичыфыну гъуэгуанэмрэ игъэунэхуну шынэрт 
цIыхухъури, езым ирихужьауэ арат. Бенц Карл, 
дуней псом япэ дыдэу машинэ зэпкърызылъ -
хьам, и щхьэгъусэ IэмащIэ-лъэмащIэм 1888 гъэм 
а машинэмкIэ километри 196-рэ къызэпичри, 
бэIутIэIуншэу къекIуэлIэжауэ щытащ. 

А зэманым гъуэгу карти GPS-и щыIэтэкъым, 
 дауи. Бенц Бертэ гъущI гъуэгухэмрэ а щIыпIэхэм 
псы щежэххэмрэ трищIыхьурэ, сыхьэт 12-кIэ 
 гъуэгу тетащ, икIи щымыуэу и адэ-анэм деж 
кIуэри, къэкIуэжат. Benz Motorwagen No 3 зы-
фIаща япэ машинэр езыхужьэу зыгъэунэхуа 
 Бертэ щхьэкIэ «щхьэпс», «делэ», «акъылыншэ» 
жаIэрт. Ауэ абы и «делагъэрщ» машинэ ухуэ-
ныгъэм и Iуэхур зыгъэкIуэтар! 

Арами, бзылъхугъэхэм сэмэгумрэ ижьымрэ 
 зэхагъэзэрыхьу, ГИБДД-м и лэжьакIуэхэм зы-
къыпрагъэхыурэ тезыр зытрамыгъалъхьэу, ма-
шинэмкIэ зэжьэхэуэныр нэхъыбэу зи ягъэр ахэ-
рауэ жаIэу, цIыхухъухэр щодыхьэшх. Дунейпсо 
къэхутэныгъэхэм къагъэлъэгъуа бжыгъэхэр 
 къэтхьынщ мы Iуэхур зэхэдгъэкIын папщIэ. 

Къыхэгъэщыпхъэщ рулым дэс цIыхубзхэмрэ 
цIыхухъухэмрэ я бжыгъэр куэдкIэ зэрызэщхьэ-
щымыкIыр (процент 47-рэ, 53-рэ). ЦIыхухъухэм 
гъуэгу хабзэхэр нэхъыбэрэ къызэпауд, цIыхубз -
хэм нэхърэ: нэхъ псынщIэу къажыхь, чэфу рулым 
дотIысхьэ, и пэ итхэм кIэщIэлъадэ-кIэщIэжыжу 
машинэр кърахуэкI, страховкэ щамыIэри нэ-
хъыбэщ. Бзылъхугъэхэм хабзэм тету машинэр 
 кърахуэкI, нэхъ зэрызахъумэжыным пылъщ, нэхъ 
мащIэри зэжьэхэуэм хохуэ. 

2021 гъэм, псалъэм папщIэ, Урысейм цIыхухъу-
хэм щыхуатха тезырхэр цIыхубзхэм тралъхьам 
 нэхърэ хуэди 2-кIэ нэхъыбэт. Абы ипэжкIэ, 
ирагъэкIуэ кIа къэпщытэныгъэхэм тепщIыхьмэ, 
2020 гъэм тезыр зыхуатхахэм я процент 72-р - 
цIыхухъут. КъищынэмыщIауэ, бзылъхугъэхэм я 
машинэхэр нэхъ захуэу, тэмэму, хабзэм къитIа -
сэу ягъэув,  гъуэгур ямыцIыхуми, щIэупщIэну 
зэрымыукIытэм къыхэкIыу, нэхъ мащIэрэ мэ-
гъуащэ. 

Британием щрагъэкIуэкIа къэхутэныгъэхэм 
къызэрагъэлъэгъуамкIэ, цIыхухъур гъуэщамэ, 
сыхьэт ныкъуэкIэ темыгушхуэу щысынущ, щIэуп-
щIэну темыгушхуэу. Уеблэмэ абыхэм я процент 
12-м щIэмыупщIэу, езыр-езыру гъуэгур къалъы-
хъуэнущ. Ерыщыр щыту малIэ жиIэрэт?!

ЦIыхубзхэм машинэ къахуемыхуэкIыу, тегуп-
сысыкIыу, рулым зэрыдэтIысхьэу я фэр икIыу 
жызыIэхэм тегъэщIапIэ ящIыр зыми ищIэр -           
къым. Ауэ хьэкъщ апхуэдэ псалъэхэр къытебгъэ-
зэжурэ цIыхубзым жепIэмэ, и лъэр зэрыщIэхур, и 
жагъуэ зэрыхъур, абы зэтрихуурэ и машинэ 
 къехуэкIыкIэми зэрыкIэрыхур. Аращи, цIыхубзыр 
тебгъэгушхуэмэ, хузэфIэмыкIынрэ хузэдэ мы-
хьынрэ мы дунейм теткъым! ЦIы хухъухэр щIэ-
хъурджауэри - цIыхубзхэр къазэ рефIэкIыр къа-
гуро Iуэри аращ. Насып диIэти, Бенц Бертэ хуэдэу, 
хузэфIэкIынур фIыуэ зы щIэжхэр нобэ куэд 
 хъуащ…

ФЫРЭ  Анфисэ. 

Дыжьын медалхэм 
«къагъэзэж» 

Курыт еджапIэр фIыуэ 
къэзыуххэм дыжьын ме-
далхэр ирату щIадзэжы-
нущ. Апхуэдэ хъыбарыр 
УФ-м егъэджэныгъэмкIэ и 
министр Кравцов Сергей 
щыжиIащ иджыблагъэ 
иригъэкIуэкIа пресс-кон-
ференцым.

«АДЭ-анэхэми еджа-
кIуэ хэми а Iуэхур я гуапэ 
хъуну къысщохъу. Гъэ 
еджэ гъуэщIэм щегъэжьа-
уэ ды жьын медалхэмкIэ 
ягъэ пэжынущ еджэным 
къы щы хэжаныкI ныбжьы-
щIэ хэр», - жиIащ минист-
рым.

2014 гъэ пщIондэ еджэ-
ным фIыуэ ехъулIэ еджа-
кIуэхэм дыщэ, дыжьын 
медалхэр ирату къ-
екIуэкIащ. Дыщэ медалыр 
къихьын папщIэ ныбжьы-
щIэм предмет псомкIи 
«тху» иIэн  хуейт. 2010 гъэ 

Щачэ (Сочэ) куэдым я лей 
пхъэщхьэмыщхьэ хы ФIыцIэ 
 Iуфэм щыпсэу адыгэхэм жаIэ 
къыщыкIыу.

СЫТ хуэдэ хъугъуэфIыгъуэм 
фыщыгъуазэ а щIыпIэм къи-
кIауэ? Ахъо (инжир), хъурмэ, 
пIэре (киви), тIамыплъ, хьэмэрэ 
Бразилием къраша фейхоара? 
Кавказыр фIыуэ зыцIыхухэм 
дыщIагъункIэ мэхъу къущхьэ-
мыш хей, чыцIыбжьей жыг лIэу-
жьыгъуэхэри. 

Зэ догуэт, пщIэ зыхуэтщI Iэ-
фIырышххэ, допIащIэ фи жагъуэ 
тщIыну… КъедбжэкIа къэкIыгъэ-
хэм мащIэщ яхэтыр хамэщI къра-
мышауэ. Фи фIэщ фщIы, Уры-
сейм и Ипщэ лъэныкъуэм етпхыу 
дызэса пхъэщхьэмыщхьэ куэдыр 
(Щачэ щыIэхэр) хьэкъыпIэкIэ ди 
Хэкум дыгъуасэ хуэдэщ къы-
щихьар, илъэс щитI-щищ хуэ-
дизкIэ узэIэбэкIыжмэщ. Ауэ, пасэ 
зэман лъандэрэ ди адэжьхэм 
 къащIэна пхъэщхьэмыщхьей 
жыг Щачэ щагъэкI абы зэи нэ-
гъуэщI щIыпIэ фыщрихьэлIэну-
къым - ди кхъужьым! 

Езы кхъужьым теухуауэ зыгуэр 
жытIэн папщIэ, дымыгъэзэжу 
 хъунукъым а жыгыр зыгъэкIын 
щIэзыдза, лъабжьэ езыта лъэп-
къымкIэ. 

ЖэнэтыщIу жыг хадэ, 
си Хэку!

Адыгэхэр IэкIуэлъакIуэу жыг 
хадэхэм елэжьу, гуащIэдэкI 
 хъарзыни яIэу зэрыщытам гу лъа-
тащ икIи тетхыхьащ цIэрыIуэ 
куэд. Фыщыдгъэгъуэзэнщ жаIам 
щыщ гуэрхэм. 

Тхыдэдж-кавказыдж, архео-
лог Дьячков-Тарасов Алек-
сандр:

«Псэикъуэпс тIуащIэр... пхъэ-
щхьэмыщхьэ жыг хадэхэм хэсу 
псэу къуажэм зыгуэркIэ изо-
гъэщхь».

Урысей генерал, тхыдэдж Пот-
тэ Василий:

ЦIыху куэд зыдэс къуажэ щы-
Iэкъым а щIыналъэм. Абыхэм я 
губгъуэхэр пхъэщхьэмыщхьей-
хэмкIэ къэхухьащ...».

Перуджэ къалэм дэт ищхьэ 
 мэкъумэш институтым экологи-
емкIэ и лэжьакIуэ, профессор 
Джироламэ Ацци:

«Пэжу жысIэнщи, хы ФIыцIэ 
 Iуфэм Iус адыгэхэм япэу са-
щыхыхьам, пхъэщхьэмыщхьэ 
жыг хэр къыздэщIэращIэ жэнэ-
тыщI сихьа си гугъащ!». 

Европей зекIуэлIхэм къызэ-
рыхагъэщамкIэ, адыгэ кхъу-
жьейхэр Инджылызым и жыг 
хадэ нэхъыфIхэм итхэм зыкIи 
 къакIэрыхуркъым, уеблэмэ ды-
дейхэр ефIэкIыу ябж лIэужьы-
гъуэу иIэмкIэ, ахэр зэрызэрахьэ 
IэмалхэмкIэ, кърахьэлIэжым и 
куэдагъымкIэ. Мис аращ жыг 
хадэм и зыужьыныгъэм папщIэ 
зэхэпхыфыну щыIэ щытхъум я 
нэхъыфIыр.

Апхуэдэу къайхъулIэу хадэхэр 
щIызэрахьэфар ирапх ди лъэпкъ 
хабзэфIым. Гъатхэр къызэрысу, 
зекIуэ ежьэм и пщэ илът кхъу-
жьей къудамэ цIыкIухэр мэзым 
щIэт жыг бэвылъэхэм гуигъэкIэ-
ну. Апхуэдэ бгъэдыхьэкIэрауэ 
жаIэ Кавказ къуршылъэхэмрэ 
мэ зылъэхэмрэ пхъэщхьэмыщхьэ 
жыгыу итыр къыдэзытар. 

Адыгэ кхъужьейм теухуауэ 
къэхутакIуэ Уваровэ Прасковье 
жиIэгъащ:

«Бгырысхэм къадекIуэкI хабзэ 
хъарзынэхэм ящыщу фигу къэз-
гъэкIыжыну сызыхуейм и мы-
хьэнэр аращи, зи ныбжь хэкIуэта-
хэм, лэжьэнуи нэгъуэщI-къинэ-
мыщI Iуэху зезыхьэнуи зыхузэ-
фIэмыкIыжхэм бжыгъэ хэха гуэр 
хуагъэувырт, пхъэщхьэмыщхьэ 
жыг хэм къудамэщIэхэр дагъэ-
кIэн хуейуэ. Ди нэхъыжьыфIхэм я 
 гуащIэу а къэкIыгъэхэм ира-
хьэлIар пIэуэ къытенауэ жы гыжь-
хэм ноби ятелъщ, псом хуэмы-
дэу, хуэрэджейхэм».

Мыпхуэдэ щапхъэхэр, гукъэ-
кIыжхэр къэтхьын хуей хъуащ 

пщIондэ а дамыгъэм Iэ-
мал къритырт еджапIэ нэ-
хъыщхьэм щы щIэ тIысхьэ-
кIэ зы экзмамен фIэкIа 
имытыну. Дыжьын меда-
лыр иратырт «плIыуэ» тIу 
нэхъыбэ зимыIэм.

2014 гъэм а дамыгъитIыр 
зым хуагъэкIуащ: «Еджэ-
ным щиIэ ехъулIэныгъэфI-
хэм папщIэ» медалыр ятын 
щIадзащ. Ар къыпхуа-
гъэфэщэн папщIэ, «тху» за-
щIэкIэ уеджауэ, къищы-
нэмыщIауэ Зыуэ щыт 
къэрал экзаменхэри ехъу-
лIэныгъэкIэ птауэ щытын 
хуейщ.

Ещанэу хахыж

Тыркум и президент хэ-
хыныгъэхэм я етIуанэ 
Iыхьэм щытекIуащ а къэ-
ралым и унафэщIу щыта 
Эрдоган Тайип.

«IЭIЭТЫМ кърикIуахэм-
кIэ Эрдоган и телъхьэхэр 
процент 52,14-рэ мэхъу, 
абы къыпэщIэта Кылычда-
роглу и лъэныкъуэхэр - про-
цент 47,86-рэ. Дызыхэплъэ-
жа тхылъымпIэхэм 
къызэрагъэлъагъуэмкIэ, 
къэралым и президенту ха-
хащ Эр доган Тайип», - 

жиIащ Тыркум и ХэхакIуэ 
комиссэ нэхъыщхьэм и 
унафэщI Йенер Ахмет.

Эрдоган Тайип 2014 гъэм 
Тыркум и президент хъуауэ 
щытащ, иужькIэ, 2018 гъэм 
екIуэкIа хэхыныгъэхэми 
абы бжьыпэр иубыдри, 
 къулыкъум къыпэрынэжауэ 
щытащ. Иджы ещанэ пIа-
лъэр ирихьэкIыну къыпэ-
щылъщ.

Хэхыныгъэхэм кърикIуар 
наIуэ хъуа нэужь, Эрдоган 
жиIащ Тыркум хуэгъэзауэ 
ирагъэкIуэкI Iуэху мыщ хьэ-
пэхэр къызэпыуда зэры-
хъуар, террорист зэгу хьэ-
ныгъэхэми я гуращэ Iейхэр 
къазэремыхъулIар, лъэп-
къыр къыпэщыта гъэунэ ху-
ныгъэм Iущагъышхуэ къи-
гъэлъагъуэу къызэрыхэкIы-
фар. «Президент хэхыны-
гъэхэм къагъэлъэгъуар 
лъэпкъым и текIуэны-
гъэрщ, тырку цIыхубэр 
зыхущIэкъуар зригъэхъу-
лIэфащ», - къыхигъэщащ 
абы. Апхуэдэуи цIыхухэр 
къигъэгугъащ псэукIэр 
егъэфIэкIуэным и гуа щIэ-
шхуэ хилъхьэну икIи жиIащ 
къэралым газ инфраструк-
турэ лъэщ къыщызэригъэ-
пэщыну зэримурадыр. 

Накъыгъэм и 30,
гъубж

1952 гъэм къалъхуащ 
пшынауэ Iэзэ, КъБР-м и 
цIыхубэ артист Сэхъу 
Хьэсэн.

1970 гъэм къалъхуащ те-
лережиссёр, искусствове-
денэмкIэ кандидат, УФ-м и 
Артиадэм и лауреат Сэ-
ралъп Самарэ.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щы-
щытынущ.  Хуабэр махуэм 
градус 24 - 25-рэ, жэ-
щым градус 17 - 18 щы-
хъунущ.

Накъыгъэм и 31,
бэрэжьей

ЦIыхухэр зэхуэмыгъэ-
дэным пэщIэтыным и ду-
нейпсо махуэщ

Тутын емыфэным и ду-
нейпсо махуэщ

ЛъакъуэрыгъажэкIэ 
къы  зэдэжэн спорт лIэу-

жьы гъуэм и дунейпсо ма-
хуэщ

1929 гъэм къалъхуащ со-
вет дзэ къулыкъущIэ, контр-
адмирал Тхьэгъапсэ Мэ-
жид.

1948 гъэм къалъхуащ фи-
лософие щIэныгъэхэмкIэ 
доктор, КъБКъУ-м и про-
фессор, КъБР-м щIэны-
гъэмкIэ щIыхь зиIэ и лэ-
жьакIуэ Шэвлокъуэ Вя-
чеслав.

1960 гъэм къалъхуащ 
къэ рал лэжьакIуэ, КъБР-м 
щIыхь зиIэ и дохутыр 
 Къарэнашэ Iэминат.

1970 гъэм къалъхуащ 
Шэрджэс Адыгэ Хасэм и 
тхьэмадэ Аслъэн Алий.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
уэшх къыщешхынущ.  Хуа-
бэр махуэм   градус 20 - 22-
рэ, жэщым градус 17 - 18 
щыхъунущ.

«ГъуэгуфI шынагъуэншэхэр» 
лъэпкъ проектым тету зэрагъэ-
пэщыж автомобиль зекIуапIэхэм 
ящыщщ Бахъсэн щIыналъэм 
хыхьэ Зеикъуэ къуажэм и кум            
деж Дыгъэмыхъуэрэ Хьэрэ-
кхъуэрэрэ зэзыпхыу Бахъ сэ-
ныпсым телъа лъэмыжыр къы-
зэрагъэщIэрэщIэжыр. 

ИЛЪЭС щитIым нэблэгъа зэп-
рыкIыпIэр жылэр къыщытIысым 
япэ дыдэу зэрагъэпэща ухуэны-
гъэхэм ящыщщ. Абы лъандэрэ ар 
мызэ-мытIэу зэрахъуэкIащ, тра-
хыпэу щIэуэ щытралъхьэжаи къэ-
хъуащ. 

КъуажэщIымрэ адрыщIымрэ зэ-
пызыщIэ лъэмыжым иращIылIа 
лэжьыгъэхэм хыхьэу, и екIуэлIа-
пIэхэр трахыпащ, и лъабжьэр 
ягъэжри, ибгъухэр гъуэгущхьэIум 
къыхагъэхьэжащ. IэщIагъэлIхэм 
ныджэ егъэбыдылIапIэхэр нэхъ 
 бгъуэ ящIащ, лъэмыж телъхьэпIэр 
яIэтри яшэщIыжащ, и лъэгур зыт-
рагъэжыхьыну щIыпIэхэр псы 
мыкIуэн хуэдэу ягъэгъущащ, гъу-
щIыкIэхэр хагъэжыхьащ. 

Къуажэдэсхэм ящыщу мини 2-м 

Хэт  машинэ
нэхъыфIу  къезыхуэкIыр?

нэблагъэм я дежкIэ метр 30-м 
 щIигъу зи кIыхьагъ лъэмыжым          
и мыхьэнэр ин дыдэщ. Сыту жыпIэ-
мэ, ахэр абыкIэщ зэ рылъэIэсыр 
езы къуажэми рай о ным и жыла-
щхьэ Бахъсэни дэт со циальнэ 
мыхьэнэ зиIэ IуэхущIапIэхэми: 
курыт еджапIэхэм, сабий садхэм, 
щэнхабзэмкIэ унэхэм, сыма-
джэщхэм, нэгъуэщIхэми.

Мы зэманым автомобиль зекIуа-
пIэм а и Iыхьэм асфальт-бетон 
уэншэкущIэр тралъхьэ, езы лъэ-
мыжым, лъэсуи уризэпры кIыфын 
хуэдэу, ибгъухэр Iуагъэбыдыхь, 
 гъуэгу нагъыщэхэр щагъэув. 

ЛъэмыжыщIэм ехьэлIа лэжьы - 
гъэ псори, къанэ щIагъуэ щымы -
Iэу, мы махуэхэм зэфIагъэкIыну             
я  мурадщ ар зи пщэ далъхьа-                  
хэм. 

АЗЫЧЭ Беллэ.

Щачэ кхъужьыр 
щыбэвщ

адыгэ лъэпкъым пхъэ щхьэ-
мыщхьэ хадэ зехьэнымкIэ и 
 щэнхабзэр зэрыбейр, абы пэхъун 
Кавказым зэрыщымыIар зы хэф-
щIэн папщIэ.

Мыр сыту 
пхъэщхьэмыщхьэ IэфI!

Сыт пхъэщхьэмыщхьэ къызы-
пыкIэ жыгыу хъуам кхъужьейр 
къыщIыхэтхар? Жэуапыр хьэ-
зырщ: Щачэдэсхэм я дежкIи, 
ипщэ щIыналъэм щыпсэухэм -
кIи, КавказымкIи адыгэ лъэп-
къым и кхъужьым «бренд» на-
гъыщэ зэриIэр, дуней псом къы-
зэрыщацIыхур аращ. Нэхъыжь-
хэм къызэрытхуаIуэтэжымкIэ, 
кхъу жьей жыгрэ чэщейрэ зи 
пщIантIэ дэмыт адыгэ унагъуэм 
пщIэ хуащIыртэкъым пасэм щы-
гъуэ. 

АтIэ, ди кхъужь «брендыр» 
 еуэ-еуэкIэ къыщагъэсэбэп, Щачэ 
дэт шхапIэ ехьэжьахэм шхыны-
гъуэ зэмылIэужьыгъуэхэм халъ-
хьэ. АбыкIэ къагъэлъагъуэ пща-
фIэхэм ягъэхьэзырыр зым ейми 
зэремыщхьыр. 

Адыгэ кхъужьым и 
ефIэкIыныгъэхэр

Абы и къудамэхэм апхуэдизу 
пыкIэ яIэщи, жьым имыгъэ-
джэгужу мэдий, хьэпIацIэ щеуэр 
зэзэмызэххэщ, куэдыфIи къа-
гъащIэ. Гъэ дапщэ къызэпи чы-
фыну къызэрыкIуэ пхъэщхьэ-
мыщхьэ жыгым: илъэс тIощI, 
хыщI, тхущI? Дядэжьхэм ягъэ-
кIыу щыта кхъужьейм илъэс                         
250 - 300-м щIигъукIэ жылэр 
 игъашхэу щытауэ яIуэтэж. Еп-
щыкIуиянэ-епщIыкIубгъуанэ лIэ-
щIы гъуэхэм хаса жыгхэм мы зэ-
манми къапокIэ. 

Метр 25-рэ зи лъагагъ кхъу-
жьейм килограмм 1700-м нэсу 
къыпачырт дяпэ итахэм. Да-
пхуэдэу ину икIи быдэу щытын 
 хуейт а  къомыр къызыпыкIэ жы-
гыр?! УмыгъэщIэгъуэн плъэ кIы-
нукъым! 

Къэтхь щапхъэхэм щIыдгъункIэ 
игъуэщ кхъужь лIэужьыгъуэхэм я 
лъапсэр къыщежьэ щIыпIэхэм 
адыгэщIыр ящыщу къызэралъы-
тэм мыхьэнэшхуэ зэриIэр. Хы-
фIыцIэ Iуфэ Кавказым нобэкIэ 
ущрохьэлIэ дунейм щынэхъ цIэ-
рыIуэ дыдэ кхъужь лIэужьыгъуэ 
тIощIым щIигъум, хагъэкIуэдэжа-
хэми щIагъуэу зыпымылъыжхэ-
ми. Адыгэхэм жыгхэр гъэпскIы-
ным, зэхэгъэкIыным щIэны-
гъэшхуэ зэрыхуаIар къапщтэмэ, 
лIэужьыгъуэкIэ зэгъунэгъу кхъу-
жьей жыгыщIэ къызэрымыкIуэ-
хэр къагъэхъуну ялъэкIащ. 

Мэкъумэш, биологие щIэны-
гъэхэмкIэ доктор, академик Жу-
ковский Пётр адыгэ кхъужьым 
 хужиIауэ щытащ: 

«Шапсыгъхэм я кхъужь 
лъэпкъыфIхэм пкъы ящIыныр 
ЩIыкурытхы щIыналъэм и эл-
линскэ кхъужь щэнхабзэм зыкIи 
елъытатэкъым. ЩIыкIурытхым-
кIэ щагъэкI кхъужьхэр я теплъэ -
кIэ нэхъ гурыхьуи пхужымыIэн: 
псоми шэч къытрахьэркъым 
 Кавказым деж а къэкIыгъэр япэу 
къызэрыщежьам - ирехъу ар 
мэзым къыщыкIауи, лъэпкъы-
фIым хуагъэкIуэжауи… Алыдж 
къэралым кхъужь здыщагъэкI 
щIыгу илъми, абы щыпсэу 
лъэпкъхэм ныбжьыфIрэ зэхэ-
щIыкIрэ яIэми, ягъуэтынукъым 
Кавказым хэкIыпIэу иIэм и Iыхьэ 
пщIанэм хуэдиз».

НетIэ зи гугъу тщIа хабзэжьхэр 
гъэщIэгъуэнщ, пэжкъэ? «Мэзым 
укIуамэ - жыг гъэтIыс», «Пенсэм 
укIуамэ - жыгхэм къудамэщIэ 
дэдзэ» Iуэху бгъэдыхьэкIэхэм я 
фIыгъэщ жыгхэм зэрызаужьар. 

Адыгэхэм къагъэхъуащ кхъужь 
лIэужьыгъуэ зыбжанэ, абыхэм 
 ящыщу лъабжьэ быдэ зыщIахэм, 
нэхъ къайхъулIахэм хабжэ: 

«Черкесский бергамот» - Адыгэ 
Республикэми Кавказми щыкуэд 
кхъужьейщ. Аращ килограмм 
 минитIым нэблагъэ къызыпы-
кIэр. Фоупсу IэфIщ. 

«Зимняя черкесская» (Бжьы-
хьэкхъужь) - щIымахуэу хъу 
 кхъужьщ, нэхъыбэу здэщыIэр 
Щачэ и мэзхэрщ. Езы пхъэ щхьэ-
мыщхьэм и мэр гуакIуэу, и фэр 
Iуву, гуащIэ мащIэу къыщIэуэу 
щытщ. Бжьыхьэкхъужьыр бгъа-
вэу банкIхэм иплъхьэным нэхъ 
 тегъэпсыхьащ. 

«Ханджалова груша» - бжьы -
хьэ кхъужьщ, IэфIыбзэщ икIи 
 щабэщ. 

Мыбдежым къыхэгъэщыпхъэщ 
дэтхэнэ кхъужьейми фIэщыгъэ-
цIэ тхурытхум нэс зэрызэрихьэр, 
сыту жыпIэмэ, адыгэ лIакъуэ 
къэс езым и жыIэкIэ иIэжщ. Зи 
цIэ къитIуа жыг лIэужьыгъуэхэр 
къэгъэхъуным адыгэм фIэкIа зы-
ми и Iэ зэрынэмысар, ар лъэп-
къыр дызэрыгушхуэ лъапIэны-
гъэхэм зэращыщыр. 

КIэух гууз, хьэмэрэ 
гугъэм псэщIэ 
хэзылъхьэж?

ЛIэщIыгъуэ зыбжанэкIэ узэIэ-
бэкIыжмэ, адыгэ жыг хадэхэр ха-
бжэрт дунейм щынэхъ инхэм -  
гектар миным щынэс къэхъурт  
зы кхъужьей хадэм и  инагъыр. 
Ауэ иджыпсту Щачэ и Iэхэлъахэм 
ди лъэпкъым ейуэ  къинар 
 кхъужьей 300-м зэ ры нэхьэсми 
аращ, ари бгылъэхэм деж. 

Зэры-Кавказу къапщтэмэ, 
диIам щыщу къэнэжар жыг мин 
зытIущщ. Жагъуэ зэрыхъущи, 
къыпхуэмыгъэщIэрэщIэжыну 
кIуэ дыпащ жыг лIэужьыгъуэ 
гуэрхэри. 

Апхуэдэу къыщыхъу щыIэщ, 
цIыхухэм я хапIэм къыщыкIа 
адыгэ кхъужьыр мэзым щIэтым 
хагъэгъуащэу щраудыж. Ар-
мырами, щIыгур мыва-мыгъэ-
къэбзамэ, мэзым щыгъэкIы-
гъуейщ сыт хуэдэ жыг лIэужьы-
гъуэри. 

Тхыдэ зиIэ жыгхэр фхъумэ! 
Хадэ фиIэмэ - кхъужьей щыв-
гъэкI!

ЛЫХЬ  Тимур.

ЩIэныгъэлIхэм къызэрабжамкIэ, ду-
нейм псэ зыIутуи зыIумытуи тетым я про-
цент 90-м нэблагъэр ерыскъыхэкIхэмкIэ 
къызэзыгъэпэщыр щIыгулъырщ. Аращ 
гъавэ щIапIэхэмрэ мэкъупIэхэмрэ я щы-
тыкIэр зыхуэдэнур зэлъытари. 

ЩIЫ щхьэфэм и зэхэлъыкIэм куэд епхащ. 
Хьэуам и пкъыгъуэу абы зыщIишэхэм псы-
ежэххэмрэ щIыщIагъыпсхэмрэ ягъэкъабзэ. 
ЩIыгулъым зэтреIыгъэ, шынагъуэ гуэри 
пымылъыжу еущыкъуей зыуцIэпIу лъэIэса 
псори. Щымыщу хыхьэ, узыфэ къэзышэ 
 микробхэр щIыгулъ узыншэм еукI, егъэкIуэд, 
цIыхухэмрэ дыкъэзыухъуреихь дунеймрэ 
 къабзагъэ, экологие щытыкIэ узыншэ къа-
хузэрегъэпэщ. АрщхьэкIэ, ямылейуэ яуцIэ-
пIа щIым шынагъуэ къешэ, и фIагъым 
 кIэ роху, мэж, мэгъущIэри, къызэрымыкIуэ 
 къэ хъукъащIэхэр къэунэхунымкIи щхьэусы-
гъуэ мэхъу.

Къэбэрдей-Балъкъэрым - мэкъумэш щIа-
пIэрэ хъупIэу гектар мин 711-м нэблагъэ мы 
зэманым иIэщи, абы щыщу гектар мин      
281,8-р вапIэщ, гектар мини 23,27-м нэбла-
гъэр жыг хадэщ, гектар мин 15-м щIигъур мэ-
къупIэщ. 

Къэпщытэныгъэхэм
дариплъэжу

Республикэм и щIыгулъхэм я нэхъыбэм я 
зэхэлъыкIэр алъандэрэ арэзы укъэзымыщIу 
екIуэкIащ. Абы и щхьэусыгъуэ нэхъыщхьэу 
къалъытар вапIэхэмрэ жыг хадэхэмрэ щIэ-
ныгъэр и лъабжьэу зэрызэрамыхьарщ. 

1990 - 1995 гъэхэм «Кавказ Ищхъэрэ гип-
розем» институтым республикэм и тафэтес 
щIыпIэхэм я нэхъыбэм щIыгулъхэм я 
щытыкIэр къыщипщытат. УэгумкIэ къы-
щытрах сурэтхэмрэ губгъуэхутэ диагности-
кэмрэ къагъэсэбэпурэ, щIы щхьэфэр зы-
хуэдэр, куэншыбрэ минерал шыгъуу хэлъыр, 
псыIагъэу яIыгъыр къабжат. 

1978 - 1985 гъэхэм щыIа къэхутэныгъэхэм 
къагъэлъэгъуат гъавэ щIапIэхэмрэ хъу-
пIэхэмрэ ящыщ куэдым я фIагъым зэ-
рыкIэрыхур, щIы щхьэфэр, зэрыщымыгу-
гъауэ, Iисраф зэрыхъур, минерал шыгъухэр 
къызэбэкIхэм зэпымыууэ зэрахэхъуэр. 

Псым зэрилъэсым и зэранкIэ, гъавэ щIа-
пIэхэм я IэфIыр щIокI, я фIагъым хощI. Рес-
публикэм зэпымыууэ щыжэщI-щыжэпхъ 
хьэсэхэм, зы илъэсым къриубыдэу, жьап-
щэм зы гектарым хуэзэу сабэу тонни 10-м 
нэблагъэ щызэбгребхъ. Абы щIыгулъым и 
къэуатыр зэрыщIихым и мызакъуэу, и зэ-
хэлъыкIэми зрегъэхъуэж, псыежэххэрри еу-
фIей. 

Зэрыщыту къатщтэмэ, вапIэхэм куэншыбу 
хэлъыр иужьрей илъэс 40-м къриубыдэу про-
цент 0,6-кIэ нэхъ мащIэ хъуащ. ЩIэныгъэ 
къэхутэныгъэхэм къызэрагъэлъагъуэмкIэ, 
ар зы процентым нэсмэ, илъэс 40 - 50-кIэ 
пхузэтегъэувэжынукъым. Щхьэусыгъуэ нэ-
хъыщхьэр, къызэрыхэдгъэщащи, куэншыбу 
щIым халъхьэм хуабжьу зэрыкIэрыхуарщ. 

Езы щIыр зыхуей пкъыгъуэхэри мэкIуэщI. 
1990 гъэм зы гектарым хуэзэу минерал 
 щIыгъэпшэру килограмми 140 - 160-рэ халъ-
хьамэ, мы зэманым ар ику иту зэрыхъур ки-
лограмми 10-м тIэкIу щIигъущ. 

Къэбэрдей-Балъкъэрым Мэкъумэш хо-
зяйствэмкIэ и щIэныгъэ-къэхутакIуэ инс-
титутым Тэрч щIыналъэм щиIа «Опытнэ» 
ОПХ-м илъэс 70-м нэблагъэкIэ щригъэкIуэ-
кIа гъэунэхуныгъэхэм къызэрагъэлъэгъуам-
кIэ, псы здэкIуэ хьэсэхэр яхъумэн, я къэуа-
тым хагъэхъуэн папщIэ, гектарым хуэзэу 
куэншыбрэ минерал щIыгъэпшэру тонни 8 
мынэхъ мащIэ илъэсым хуэзэу халъхьап-
хъэщ. 

Республикэм и гъавэ щIапIэхэр жыджэру 
къагъэсэбэпми, жылапхъэфIхэр щыхасэми, 
езы щIыр тэмэму зехьэным, и къэуатымрэ 
щIыуэпсым и щытыкIэр къыщызэтегъэ нэ-
нымкIэ гулъытэ щIагъуэ щыхуащIыркъым. 
Хозяйствэхэм я нэхъыбэм щIэныгъэр я лъаб-
жьэу хьэсэхэр щызэблахъуркъым. 

АтIэми, гъавэ щIапIэхэр и чэзум зэрызэра-
мыхъуэкIым щIым и къарур щIех, хьэпIа-
цIэхэмрэ удзыжьхэмрэ егъэбагъуэ, узыфэ 

зэмылIэужьыгъуэхэр къегъэунэху, бэвагъым 
кIэрегъэху. Псым щIилъэсыкI, жьыбгъэм 
 игъэжэщI-игъэжэпхъ, минерал шыгъухэр зэ-
бэкI, шэдылъэ хъу щIыпIэхэм гъавэ щIагъуэ 
къыщыпхутехыркъым. 

Бгылъэ хъупIэхэмрэ
мэкъупIэхэмрэ

Республикэм и бгылъэ хъупIэхэм - гектар 
мин 265,9-рэ, мэкъупIэхэм - гектар мин 56,1-
рэ къызэщIаубыдэ. АтIэми, къущхьэхъум 
иужьрей илъэсхэм зэхъуэкIыныгъэфIхэр 
къы щыхъуа пэтми, зыхунэмыс щIы Iыхьэхэм, 
зэракIэлъымыплъыфым къыхэкIыу, щхъухь-
зехьэ къэкIыгъэхэмрэ удзыжьхэмрэ уащ-
рохьэлIэ. Къэуат зыщIэлъ лъэпкъыгъуэхэр 
щокIуэщI, зэуIуу къызэщIэувэн хуей губгъуэ 
удзхэм зыщаужьыркъым. МэкъупIэхэмрэ 
хъу пIэхэмрэ егъэфIэкIуэным, щIыгъэпшэр-
хэр хэлъхьэным, щхъухьзехьэ удзыжьхэр 
щыгъэкIуэдыным, жылапхъэхэр якIэщIэ сэ-
ным теухуа лэжьыгъэхэр зэрыщрагъэ кIуэ-
кIым арэзы утехъуэныр пасэIуэщ. 

Мыри къыжыIэпхъэщ. Къэбэрдей-Балъ-
къэрым вапIэу иIэм щыщу зы цIыхум хуэзэр 
УФ-м ику иту зэрыщыхъум нэхърэ куэдкIэ 
 нэхъ мащIэщ. Ари и зы щхьэусыгъуэщ, рес-
публикэ, муниципальнэ IуэхущIапIэхэри, 
щIыр къэзыгъэсэбэп IэнатIэ псори гъавэ 
щIапIэхэм хуэсакъыным, я фIагъым хэгъэ-
хъуэным егугъун щIыхуейм. Агрохимие 
лэжьыгъэхэр зэрегъэкIуэкIыпхъэр, щIыхэр 
къыщапщытэкIэ ар зыIэщIэлъхэм зэфIа-
гъэкIыпхъэхэр федеральнэ хабзэм щыгъэ-
белджылащ. 

АтIэми, ди республикэм иужьрей илъэс -
хэм зэхъуэкIыныгъэфIхэр къыщыхъуащ: 
 КъБР-м и Iэтащхьэмрэ и Правительствэмрэ 
я пресс-IуэхущIапIэм къызэритамкIэ, ди 
 республикэм илъэси 3-м къриубыдэу, къэра-
лым и дэIэпыкъуныгъэкIэ, псы зыщIагъэ-
лъадэ щIыхэм гектар мин 25-м щIигъу щы-
хэхъуащ. Лэжьыгъэхэр ирагъэкIуэкIащ 
 «Мэкъумэш продукцэр нэгъуэщI къэралхэм» 
федеральнэ проектымрэ зи гугъу тщIы 
унэтIыныгъэмкIэ мыхьэнэшхуэ зиIэ про-
граммэу «Урысейм и псы щIэгъэлъадэ 
 комплекс» жыхуаIэмрэ япкъ иту.

Къэбэрдей-Балъкъэрым Мэкъумэш хо-
зяйствэмкIэ и щIэныгъэ-къэхутакIуэ инсти-
тутым и IэщIагъэлIхэм ирагъэкIуэкIа къэп-
щытэныгъэхэр я лъабжьэу, и чэзум егъэ-
кIуэкIыпхъэ Iуэхугъуэхэм ящыщу мыхэр къа-
лъытэ:

- Бгылъэ щIыпIэхэм щIыгулъхэр псым ще-
мыгъэлъэсыныр, мэкъупIэхэм, хъупIэхэм я 
лъабжьэмрэ я щхьэфэмрэ щегъэфIэкIуэ-
ныр.

- Хьэсэхэр зэрызэблахъу Iэмалхэр къэгъэ-
сэбэпыныр, куэншыбымрэ щIыгъэпшэр-
хэмрэ ирикъуу хэлъхьэныр.

- Псыр зэрыщIагъэлъадэ IэмалыщIэхэр 
къагъэсэбэпурэ, псыуэ, шыгъуу, псыIагъэу 
щIыгулъым къищтэр зэхуэгъэкIуэныр.

- ПсыIагъэр зэрахъумэ щIыкIэм тету, щIы-
гулъхэр жьыбгъэм емыгъэжэпхъыныр.

2023 гъэм Къэбэрдей-Балъкъэрым щIым 
щелэжьхэм псы зыщIагъэлъадэ вапIэхэм 
хуэди 3-кIэ щыхагъэхъуэнущ. Абы папщIэ 
иджыри гектар мини 7,4-м нэблагъэм псы 
зэрыщIагъэлъадэ машинэу 82-рэ щагъэу-
вынущ. А Iуэхум текIуэдэнущ сом мелуан 
680-м щIигъу. 

Мы зэманым псыр тIэкIу-тIэкIуурэ къэ-
зыутIыпщ IэмэпсымэщIэхэр щагъэуващ къэ-
кIыгъэ зэмылIэужьыгъуэхэр щыхасэ гектар 
700-м, апхуэдэуи жыгыщIэ цIыкIухэм зыкъы-
щаIэт гектар 1011-м. Гектар мини 2,5-м ны-
зэрыхьэсым псыр зэрылъагъэIэс къуэ-
тIыхьхэр щаукъуэдиящ. 

Зэрыщыту къатщтэмэ, ди республикэм и 
губгъуэ хьэсэхэм псыр лъэныкъуэ псомкIи 
зэбгрызыутхыкI IэмэпсымэщIэу 256-рэ ща-
гъэуващ. Абыхэм гектар мин 24-м нэблагъэм 
псыIагъэр щызэтраIыгъэ. 

Республикэм, псори зэхэту, псы зыхуэны-
къуэ вапIэхэр гектар мини 130-м щыно-
благъэ. Абыхэм я процент 50-рщ мы 
 зэманым ирихьэлIэу псы зылъагъэ-
Iэсыфыр. 

АНЗОРЫКЪУЭ  Аслъэмырзэ.

ЩIыуэпс - щIыгулъ

Къэбэрдей-Балъкъэрым и Муслъымэнхэм я IуэхущIапIэм къыдитащ.

НапэкIуэцIыр зыгъэхьэзырар
ЧЭРИМ Марианнэщ.

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

02.43 
02.41 
02.40 
02.40 
02.39 
02.38 
02.38 
02.37 
02.37 
02.36 
02.36 
02.35 
02.35 
02.35 
02.35 
02.35 
02.35 
02.35 
02.35 
02.35 
02.35 
02.36 
02.36 
02.36 
02.37 
02.37 
02.38 
02.38 
02.39 
02.40

Шэджа-
гъуэр

12.14 
12.14 
12.14 
12.14 
12.15 
12.15 
12.15 
12.15 
12.15 
12.15 
12.16 
12.16 
12.16 
12.16 
12.17 
12.17 
12.17 
12.17 
12.17 
12.17 
12.18 
12.18 
12.18 
12.19 
12.19 
12.19 
12.19 
12.19 
12.20 
12.20

04.28 
04.27 
04.26 
04.26 
04.25 
04.25 
04.25 
04.24 
04.24 
04.24 
04.24 
04.24 
04.24 
04.24 
04.24 
04.24 
04.24 
04.24 
04.24 
04.24 
04.24 
04.24 
04.25 
04.25 
04.25 
04.26 
04.26 
04.26 
04.27 
04.27

Ичын-
дыр

16.16 
16.17 
16.17 
16.17 
16.17 
16.18 
16.19 
16.19 
16.19 
16.19 
16.19 
16.19 
16.20 
16.20 
16.20 
16.20 
16.21 
16.21 
16.21 
16.21 
16.22 
16.22 
16.22 
16.22 
16.22 
16.23 
16.23 
16.23 
16.23 
16.23

19.42 
19.44 
19.45 
19.45 
19.46 
19.47 
19.47 
19.48 
19.49 
19.49 
19.50 
19.50 
19.51 
19.51 
19.52 
19.52 
19.53 
19.53 
19.53 
19.53 
19.54 
19.54 
19.54 
19.54 
19.54 
19.54 
19.54 
19.54 
19.54 
19.54

1, махуэку
2, мэрем
3, щэбэт
4, тхьэмахуэ
5, блыщхьэ
6, гъубж
7, бэрэжьей
8, махуэку
9, мэрем
10, щэбэт
11, тхьэмахуэ
12, блыщхьэ
13, гъубж
14, бэрэжьей
15, махуэку
16, мэрем
17, щэбэт
18, тхьэмахуэ
19, блыщхьэ
20, гъубж
21, бэрэжьей
22, махуэку
23, мэрем
24, щэбэт
25, тхьэмахуэ
26, блыщхьэ
27, гъубж
28, бэрэжьей
29, махуэку
30, мэрем

21.22 
21.24 
21.25 
21.25 
21.26 
21.27 
21.27 
21.28 
21.29 
21.29 
21.30 
21.30 
21.31 
21.31 
21.32 
21.32 
21.33 
21.33 
21.33 
21.33 
21.34 
21.34 
21.34 
21.34 
21.34 
21.34 
21.34 
21.34 
21.34 
21.34

Накъыгъэм и 18 - 19-хэм Тэтэрстаным 
и щыхьэрым щызэхэтащ 2009 гъэм ще-
гъэжьауэ илъэс къэс УФ-м щекIуэкI 
«Урысей - ислъам дуней: KazanForum» 
зэIущIэшхуэр. ХьэщIэхэм фIэхъус пса-
лъэкIэ захуигъэзащ УФ-м и Президент 
Путин Владимир. 

«ИСЛЪАМ зэдэлэжьэныгъэмкIэ зэ-
гухьэныгъэм хыхьэхэри щхьэхуэу 
дызыпыщIа муслъымэн къэралхэри Уры-
сейм быдэу къепха зэпытщ. Дуней 
зэмыщхьитIым дыщыщ пэтми, апхуэдэ 
зэхущытыкIэм лъабжьэ хуэхъу бгъэ ды-
хьэкIэм и мардэщ зым адрейм и хьэ -
тыр илъагъунри щIыхь хуищIынри. Нобэ 
ис лъам къэралхэм щIэгъэхуэбжьауэ за-
ужь, сату Iуэхуми, мылъку зехьэкIэми, 
щIэуэ къежьэ Iэмэпсымэ къэгъэщ хьэ-
пэкIэми, щIэныгъэ-къэхъутакIуэ лэжьы-
гъэ егъэ кIуэкIыкIэми фIыуэ щыгъуа - 
зэщ. Урысейр сыт щыгъуи хуэхьэзырщ 
абыхэм ядэ лэжьэнми цIыхугъэр зы-
гъэнэхъапэ зэбгъэдэтыкIэкIэ ядекIуэкIын-
ми», - итщ къэрал унафэщIым и тхы-
гъэм. 

Зэхуэсышхуэм къекIуэлIащ къэрал 85-м 
щыщ цIыху мин 15. Абы и къызэгъэпэ-
щакIуэ гупым и тхьэмадэ, УФ-м и Прави-
тельствэм и Уна фэщIым и къуэдзэ Хус-
нуллин Марат зэ рыжиIэмкIэ, зэхуэсым и 
пщIэми, къеблэгъа хьэщIэхэр щIыпIэ 
куэдым къызэрикIами, езыхэм я бжыгъэ-
ми уи гу хегъахъуэ. Урысеймрэ муслъы-
мэн къэралхэмрэ я зэхуакум дзыхь 
зэрыдэлъым и щыхьэтщ а псори. 

КъурIэн лъапIэм щыщ IэятхэмкIэ фо-
румымрэ гъэлъэгъуэныгъэмрэ къызэIуи-
хащ Тэтэрстаным и муфтий Самигуллин 
Хьэзрэт. 

Ислъамым ахъшэ хэхъуэр зэримыдэр, 
ерыскъым и хьэлэлагъым мыхьэнэуэ 
 иритыр, банкхэм я лэжьэкIэми нэгъуэщIу 
зэрыбгъэдыхьэр зымыщIэр мащIэщ. 

Ахэрат зытепсэлъыхьар мы зэIущIэш -
хуэм щызэхэта зэхуэси 150-м щIигъум я 
нэхъыбэр. Ислъам зэдэлэжьэныгъэмкIэ 
 зэгухьэныгъэм и унафэщIым и къуэдзэ, 
Угандэм щыщ щIэныгъэлI Сенгендэ 
Ахьмэд зэIущIэм и лэжьыгъэр зыхуэунэ-
тIам щытепсэлъыхьыжым жиIащ: «Ди -
ным емыпхауи, нобэ ерыскъы хьэ лэлыр 
дуней псом хэIущIыIу щыхъуащ. «Хьэлэл» 
дамыгъэр зытегъэуа шхыныр ар зэры-
зэгъымрэ зэрыфIымрэ я нэщэнэ 
 хъуакIэщ. Иужьрей илъэсхэм хуэдипщIкIэ 
хэхъуащ дунейм апхуэдэ ерыскъыуэ 
къыщыщIагъэкIым. 2022 гъэм «хьэлэл» 
дамыгъэм къызэщIиубыдэ мылъкур 
илъэсым хуэзэу доллар триллиони 7,2-рэ 
хъууэ щытамэ, 2028 гъэм ар доллар трил-
лион 11,2-м хуэкIуэнущ. Илъэс къэс про-
цент 20-кIэ мэбагъуэ».

Къэзан щекIуэкIа зэхуэсым Къэбэр-
дей-Балъкъэрым щыщу хэтащ сенатор 
 Къанокъуэ Арсен. «Ислъам зэдэлэжьэны-
гъэмкIэ зэгу хьэныгъэм хыхьэ къэрал-
хэмрэ Урысеймрэ я зэхуакум сату-эконо-
микэ, щIэныгъэ- техникэ, щэнхабзэ 
зэпыщIэныгъэхэр щызэпрашынырщ и 
 мурад нэхъыщхьэр 2009 гъэ лъандэрэ 
 зэхашэ мы зэIущIэшхуэм», - хъыбары-
щIэмкIэ и интернет напэкIуэцIэм цIыхухэм 
щадэгуэшащ се наторыр. 

Къэзан зэхуэсым хэтащ «Модэ зэ-
пIэзэрыт» зыфIаща щыгъын гъэлъэ-
гъуэныгъэри. Диным къищтэ зыхуэпэкIэм 
елэжь дэрбзэрхэм я лэжьыгъэхэр къы-
щагъэлъэгъуащ абдежым. Модэр сыт щы-
гъуи щIэщ, хабзэр - нэхъыжьхэм къаб-
гъэдэкIа тхыдэщ. Ислъам модэм а лъэны-
къуитIри къызэдещтэ. 

Дагъыстэным и муфтий, Абдулаев 
Ахьмэд-хьэжы и унафэкIэ, Тэтэрстаным 
мы махуэхэм ирагъэшащ Мухьэмэд 
ЛIыкIуэ лъапIэм къыщIэна хьэпшып 
 лъапIэхэр. Къэзан форумым къеблэгъа-
хэм я дежкIэ а гулъытэр уасэ зимыIэт. 

Медицинэ щIэныгъэхэмкIэ кан-
дидат Магомедов Магомед жэщ-
махуэм къриубыдэу уахътитхум 
тегуэша нэмэзым цIыхум дежкIэ 
щхьэпагъыу къыбгъэдэкIым топ-
сэлъыхь. 

МЕДИЦИНЭ щIэныгъэхэмкIэ док-
тор Алякринский Борис къызэриху-
тамкIэ, цIыху Iэпкълъэпкъым щыщ 
пкъыгъуэ 400-р сыхьэтым хуэдэу 
зэтеухуауэ мэлажьэ. ЦIыхум «хэ-
щIыхьа» е къыдалъхуа а сы хьэ тым 
и кIуэкIэм жэщ-махуэм и кIуэцIкIэ 
тIэунейрэ зызэблехъу. ПIалъэ 
кIэщIхэм тещIыхьа япэрейм щэ ны-
къуэрэ къытрегъазэ, пIалъэ нэхъ 
кIыхьхэм тещIыхьам - тхуэнейрэ. 
ЩIэныгъэлIхэр абы «биоритмкIэ» 
йоджэ. Тхуэнейрэ къытезыгъазэ 
пIалъэр зэлъытар дыгъэм и 
къэухьым хиубыдэ планетэхэм я 
щытыкIэрщ. ГъэщIэгъуэнращи, а 
пIалъитхум я зыхъуэжыгъуэр нэмэз 
уахътитхум тохуэ. Дэтхэнэ зыми и 

«Мансур» мэжджытым и Iимам, ис-
лъам щIэныгъэхэмкIэ кандидат Щхьэ-
ныкъуэ Анзор и хъутIбэхэм я зым 
щытепсэлъыхьащ мэжджытым ма-
шинэкIэ екIуалIэхэм яхэлъыпхъэ 
Iэдэбым. 

ХЭТИ зэрищIэщи, мэжджытым псори 
лъэсу екIуалIэркъым. Лэжьыгъэм къы-
пэрыкIауэ, хамэ къуажэм къикIауэ, да-
къикъэ бжыгъэ фIэкIа имыIэу, итIани, 
мэрем нэмэзым зыхимыгъэнын щхьэкIэ, 
гугъу зезыгъэхь куэд щыIэщ. Ауэ Алыхь-
талэм укъыщилъагъур мэжджыт кIуэцIым 
и закъуэкъым, атIэ абы узэрыкIуэ щIэкIэри 
и нэIэ щIэтщ. 

«Зэгуэр ди Бегъымбар лъапIэу щэла-
тымрэ сэламымрэ зэхар щэхьабэ махуэ-
хэр и гъусэу Мадинэ къалэм щыдыхьэжым, 
мыпхуэдэу яжриIауэ щытащ: «Иджыпсту 
фи къуэшхэм фахыхьэжынущи, фи щы-
гъынхэм тIэкIу фыкIэлъыплъыж, фи 
уанэхэр зэвгъэзахуэ, цIыхухэм фащыхэ-
тым деж, анэл дахэм хуэдэу факъыхэ щын 
щхьэкIэ», - псоми ягу къигъэкIыжащ 
Щхьэ ныкъуэ Анзор муслъымэным и цIыху 
хэтыкIэм тегъэщIапIэ хуэхъу хьэдисхэм я 
зыр. 

Мэжджытым къекIуалIэхэми, нэмэз 
зыщIхэми я бжыгъэр Алыхьым и фIыщIэ-
кIэ нэхъыбэ мэхъу, ауэ фIагъ и лъэны-
къуэкIэ зэдгъэзэхуэн хуейхэр иджыри ди 
куэдщ, Iимамым зэрыжиIэмкIэ: «Бжыгъэ 
куэдыр фIыгъуэшхуэщ, ауэ абы хуэфэ -

щэж хьэл-щэнрэ зэхэтыкIэ дахэрэ къыд-
далъагъун хуейщ цIыхухэм. Куэд къытхэтщ 
я машинэ гъэувыпIэм теухуауэ зыри 
зэзымыгъэзахуэ. КъащыпэщIэхуэм деж 
хыфIадзэрэ, зыгуэрым зэран хуэхъуну 
пIэрэ, жимыIэххэу. Зыгуэрым и гыбзэм е 
и шхыдэм ухиубыдэныр Iуэху цIыкIукъым. 
Гъуэгум телъыр тезыхым псапэ зэриIэм 
хуэдэ дыдэу, зэхэзекIуапIэр гугъу зыщIым 
гуэныхь къехь. Мэжджыт щIыбым хьэл Iей 
къыщыбгъэлъагъуэрэ, мэжджыт кIуэцIым 
Iэдэбу ущIэувэжмэ, псори къыпхуэгъуну 
уимыгугъэ. 

Лъэсу узекIуэныр узыншагъэм дежкIи 
псапэщ. Iэмал имыIэу щыткъым щIы-
хьэпIэм нэс уи машинэр иумыхулIэнкIэ. 
Уеблэмэ цIыху къэс машинэ зырыз 
имысынри Iэмалыншэкъым. Зэгъу-
нэгъухэм, зэIыхьлыхэм гъусэ зызэхуащIу, 
гъэувыпIэ къызыхуэлъыхъуапхъэ ма-
шинэхэр мэрем махуэм нэхъ мащIэ ящI -
мэ, хъарзынэщ», - чэнджэщ ярет Iима-
мым. 

ЩIэныгъэлIыр тепсэлъыхьащ мэжджы-
тым сабийхэр здэзышэхэр зыхуэсакъып-
хъэхэми. Шэч хэлъкъым къыдэкIуэтей 
щIэблэр нэмэзми мэжджытми егъэсэн 
 зэ рыхуейм, ауэ ар апхуэдэ утыку щипшэ -     
нур уэ уакIэлъыплъыжыфынумэщ. Ар-
мыхъумэ, гупсэхупIэ къилъыхъуэу, и 
нэмэзыр зыхуей хуигъэзэным елIалIэу 
мэжджытым къэпIащIэ цIыхур сабий 
зэрыгъэкIий макъракъым къыщIэкIуэри, 
а Iуэхум утеп лъэкъукI хъунукъым.

Мэлыжьыхьым и кIэм 
«Адыгэ псалъэм» и жур-
налистхэу Къарей Элинэрэ 
Багъэтыр Луизэрэ Хьэрып 
Эмират Зэгуэтхэм я къа-
лэшхуэ Дубай зып лъы-
хьакIуэ щыIащ (абы теухуа 
тхыгъэ ди нобэрей къы-
дэкIыгъуэм и 4-нэ напэм 
фыкъыщеджэ).  ЗекIуэ 
 нэгузыужьым и зы Iыхьэу, 
хъыджэбзитIым дуней 
псом щыцIэрыIуэ, къэра-
лым и щыхьэр Iэбу-Даби 
дэт, щихъ Зэйд и цIэр 
зезыхьэ мэжджытыр зра-
гъэлъэгъуащ. 

- ЖЫПIЭКIЭ пхуэухыну-
къым абы и дахагъымрэ 
узэрызыIэпишэ къарумрэ, - 
игу къегъэкIыж Къарей 
Элинэ и нэгу щIэкIахэр. - 
Мэжджыт кIуэцIым ды-
щIэтыху, икъукIэ гъэщIэ-
гъуэну абы и тхыдэм къыт-
хутепсэлъыхьащ ди экскур-
соводыр. Уз зэрыцIалэм 
зиубгъун ипэкIэ, мэжджы-
тым щIыхьэ псоми пщIэн -
шэу къащтэну хуиту, щы-
гъын щIэлъу щытащ. Панде-
миер къежьа нэужь, ар уз 
зэIэпыхыпIэ хъункIэ гуза-
вэхэри, хэт хуейми къищэ-
хуну хуиту, гъунэгъуу тыкуэн-
хэр ягъэуващ. Мэжджытым 
зэрыхуэфэщэну умыхуэ -
пауэ узэрыщIамыгъэхьэ - 
нур сщIэрти, Египетым къы-
щысщэхуа си бостейр здэс-
хьат. ДемыупщIу тхуэ шэ-
чакъым Эмиратхэм щыщ 
цIыхубз псоми теубгъуэн 
фIыцIэ зэращыгъым и 
щхьэусыгъуэми. А «абайя» 

Лъэпкъым и лъэр щIэзыгъэхуа гузэвэгъуэшхуэм - 
Урыс-Кавказ зауэм - дытепсэлъыхьыну Iэмал щыдиIэ 
махуэ зыбжанэм ди гупсысэм щызэдгъэзэхуэн хуей -
хэм язщ щIыналъэм къебгъэрыкIуа бийм динри Iэщэ 
папщIэу къызэригъэщхьэпар. Урысыбзэ зымыщIэ 
адыгэхэм къагурыIуэнкIэ мыгузавэу, пащтыхьым и 
 блыгущIэтхэр тепсэлъыхьырт КъурIэныр узэрыхуейуэ 
зэбдзэкI зэрыхъунум, абы бгырысхэр нэхъ IумпIафIэ 
зэрищIынум. 

«КЪУРIЭНЫР зэбдзэкIыныр гугъуу къыщIэмыкIынумэ, 
Къэбэрдейр урыс унафэм щIэува хъун папщIэ, а Iуэхум 
сэбэпынагъ къишэнут, - етх 1828 гъэм жылагъуэ лэжьакIуэ 
Дашков Дмитрий. - НэгъуэщI дин зезыхьэхэм дзыхьмыщIу 
яхущыт муслъымэнхэр хамэ лъэпкъым и унафэм щIэу-
вэн гукъыдэж къагъэлъэгъуэнуи, ар яфIэфIынуи ущы -              
гугъ хъунукъым. Зытет хабзэхэр ящымыгъупщэжауэ, Уры-
сейм и жьауэм щIэувэныр ягу техуэнукъым. Чыристан 
диным уигу щызыгъэкI псори хэбгъэкIыу, КъурIэныр зэб-
дзэкIыну ухуежьэнри егъэлеяуэ Iуэху гугъущ. Я диным и 
тегъэщIапIэхэмрэ ар зэрызэрахьэ хабзэхэмрэ тхъуэжмэ, 
я фIэщхъуныгъэр къаIэщIэтча хуэдэу хъунущ. Хэт ар дзыхь 
зыхуэпщIынур? Дызыхуейр къыдэхъулIапэми, къэбэрдей 
адыгэхэм а зэхъуэкIыныгъэхэм гу лъамытэныр пэж?»

1858 гъэм пащтыхь тетыгъуэм мурад ищIащ «Кавказым 
православ диныр щызэфIэгъэувэжынымкIэ зэгухьэныгъэ» 
зэригъэпэщыну. ЩIыналъэр зи унафэм щIэт джыназ 
 Барятинский Александр а Iуэхур зэфIэкIа зэрыхъунум 
 щегупсысым, гу зылъитари гъэщIэгъуэнщ: «Бгырысхэм я 
дежкIэ ислъам диныр я Хэкур фIыуэ зэралъагъум, щхьэ-
х уиту зэрыпсэум и дамыгъэ, и нып хуэдэу щытщ, гъащIэр 
IэфI ящызыщI псори къызэщIиубыдэу. Политикэ и лъэ-
ныкъуэкIэ уеплъмэ, ди телъхьэхэми къыдэзауэхэми, 
Алыхьыр зи фIэщ хъухэми мыхъухэми апхуэдэу къащохъу 
я диныр. Кавказым къыщыхъуа дэтхэнэ зым дежкIи, 
бгырыс муслъымэныр дзыхь зыхуэпщI хъуну цIыху пэжщ. 
Мымуслъымэныр - хамэщ, хъарыпщ, унэIутщ. Абы 
къыхэкIыу, муслъымэну дунейм къытехьар къыщалъхуа 
махуэм щегъэжьауэ абы ирогушхуэ. Чыристан ныкъуэу 
къэна лъэпкъхэм мурид хабзэм къыхуезыджэ ущиякIуэу 
зрихьэлIахэр лIы ирикъу цIыхум и щапхъэу я нэгум щIэтщ: 
жьакIуэрэ хахуэу, асыхьэтым я псэр ятын хьэзыру. А 
псэемыблэжыныгъэр лей къыщытехьэ гуэрукъым 
бгырысым зэригъэувыр, атIэ къарукIэ зыпэмылъэщ 
 джаурхэм зэраукIамкIэ Алыхьым и пщIэр зэриIэтам 
 кърикIуа лIэныгъэ гухэхъуэущ». 

Нэмэз щIыгъуэхэмрэ Iэпкълъэпкъым и лэжьэкIэмрэ
чэзур къызэрихьэу, Iэпкълъэпкъыр 
щIэзыгъэпсынщIэ налъэхэм (био-
логически активные точки) зы-
къызэIуах. А щытыкIэм ахэр да-
къикъэ 15 хуэдизкIэ итщ, иужькIэ 
хуэм-хуэмурэ сыхьэтитIым и кIуэцI-
кIэ зызэхуащIыж. Бегъымбар лъа-
пIэу щэлатымрэ сэламымрэ зэхам 
зэрыжиIамкIи, нэмэзхэм я нэхъ 
щхьэпэр и чэзур къызэрихьэу 
пщIырщ. ЗыгуэркIэ ар и чэзум 
пхуэмыщIамэ, къыкIэлъыкIуэ сы-
хьэтрэ ныкъуэм е тIум и кIуэцIкIэ 
упшыныжыр нэхъыфIщ. ГурыIуэ-
гъуэ мэхъу а псори Iэпкълъэпкъыр 
щIэзыгъэпсынщIэ налъэхэм я 
лэжьэкIэм зэрепхар. Абы щIыд-
гъужынщ ислъам диным нэмэз 
щыпщIкIэ уи гупсысэр дунеягъэм, 
псэуныгъэм тепшыным узэрытри-
гъэгушхуэр. Iэпкълъэпкъыр щIэзы-

гъэпсынщIэ налъэхэм я жаныгъуэм 
уи акъылыр Алыхьталэм тебу-
хуэфмэ, ар уигуми, уи псэми, уи 
Iэпкълъэпкъым дежкIи фIы дыдэщ. 

 Нэмэзым узыншагъэр зэрыри-
гъэфIакIуэ лъэныкъуэ псори 
иджыри нэгъэсауэ джа хъуакъым. 
Ауэ «Iэтэхьиятыр» къыщубжкIэ узэ-
рыщыс щIыкIэм лъыр здынэсып-
хъэм нэсынымкIэ сэбэпынагъыу 
 къихьым пщIы бжыгъэкIэ тратхы -
хьа диссертацэхэр щыIэщ. 

Мэхъэчкъалэ дэт етIуанэ сыма-
джэщым, МедицинэмкIэ дагъыстэн 
академием и кафедрэм и лэ-
жьакIуэхэр иджыпсту йолэжь куэм 
хэт лъынтхуэхэр щыпкъузкIэ, Iэпкъ-
лъэпкъым и Iыхьэхэм, псом хуэ-
мыдэу гумрэ акъылымрэ, лъыр 
 хуиту зэралъэIэсым. КъызэрыгуэкI 
щытыкIэм ущитым деж, зыкъы-

зэIузыхыр каппилярхэм я процент 
30-рщ. Лъынтхуэр зэпыкъузыкIамэ, 
а бжыгъэр тIукIэ мэбагъуэри, Iэпкъ-
лъэпкъым и пкъыгъуэхэр нэхъыфIу 
мэлажьэ. Ардыдэр къохъу «Iэтэ-
хьиятыр» къыубжу ущыщысым     
деж. 

 Гу лъывэзгъэтэну сыхуейт нэмэз 
зыщIхэм я акъылыр нэхъ зэгущу 
зэрыщытым, асыхьэтым ягу къи-
лъэдам иримыхьэжьэу, зыгуэр 
ящIэн ипэкIэ гупсысэн зэрахьэлым. 
Аращ нэмэз зыщI щIалэгъуалэр 
фадэ, наркотик зэзыхьэлIэхэм 
 къащыщI мыхъумыщIагъэхэм нэхъ 
щыхъумауэ щIыщытыр. 

Уз бзаджэхэм цIыхубэр щыху - 
пIэм хуашэ. Ислъамым укъызэри-
хъумэ къарур иджыпсту зри-
мыхьэлIэмэ, абы ехуэхынри бетэ-
малщ. 

Щихъ Зэйд и фэеплъ мэжджытыр

жыхуаIэм, щIакIуэм ещхьу, 
бзылъхугъэр нэм къыфIэ-
зыгъэнэнкIэ хъуну щыгъын 
дахэхэр щIихъумэу аращ. 
Апхуэдэ щIыкIэу ахэр икIи 
къабзэу къонэ. ЦIыхухъухэм 
ящыгъыр хужьщ. «Абайе -
хэр лъапIэ дыдэщ, щэкI 
лIэу жьыгъуэ гуэрым къы-
хэщIыкIащ, уэр-уэруи пхуэ-
жьыщIынукъым, абы хуэIэ -
зэ IэщIагъэлIхэм захуэб-
гъэзэну фIэкIа», - къыд жи-
Iащ экскурсоводым. - Ди 
гуапэ хъуащ Урысейм къи-
кIахэр фIыуэ зэралъагъу-
ри». 

Мэжджытыр зи цIэм епха 

щихъ Зэйд Iэн-Нэхъэйан 
Хьэрып Эмират Зэгуэтхэр 
зэфIэзыгъэува пащтыхьу 
жыпIэ хъунущ. Нобэ къэра-
лым и унафэри Iэбу-Даби и 
къалэтет къалэнри зы Iэ-
щIэлъыр абы и къуэ Му-
хьэмэдщ. Мэжджытыр 2007 
гъэм яухуащ. Абы екIуэлIэ-
ну зи нэ къыхуимыкI турист 
Эмиратхэм ихьэркъым. 
Мэжджытым и ижьыраб-
гъумкIэ щихъ Зэйд и кхъэ-
лъэгъунэр щытщ, жэщ-ма-
хуэ сыхьэт тIощIрэ плIым 
КъурIэн къеджэныр и пащ-
хьэм щызэпымыууэ. Ар щи-
хъым хуэмыфащэуи пху-

жыIэнукъым. Абы и унафэм 
щIэтущ пщыгъуэ куэду зэбг-
рыдза къумырысхэр зэ-
гухьэу, дунейм нэхъ бейуэ 
ит къэралхэм яз зэрыхъуар. 
ЕджапIэхэр, сымаджэщхэр 
бжыгъэшхуэкIэ иригъэухуэу, 
щIыхэр игуэшу, мэжджыт-
хэм я мызакъуэу, нэгъуэщI 
дин зезыхьэхэм я тхьэе-
лъэIупIэхэри иригъэщIырт 
щихъым. Щихъ Зэйд и лъэ-
хъэнэрщ бзылъхугъэхэр 
щIэныгъэ зрагъэгъуэтынуи 
лэжьэнуи хуит щыхъуар. 

 Мы мэжджытым и ухуэны-
гъэхэм къэрал зыбжанэ 
хэтауэ жыпIэ хъунущ. Ки-

таймрэ Италиемрэ мывэху 
лIэужьыгъуэ нэхъыфI ды-
дэхэр кърашащ. Алэ-
рыбгъухэр щызэIуащар 
Иранырщ.  Индиемрэ 
Алыджымрэ абджыпсхэр 
кърашащ, уэздыгъэхэр зы-
гъэщIэращIэ люстрэхэр 
къыщагупсысар Германи-
ерщ, абыхэм хагъэпщIа 
«Сваровски и мывэхэр» 
 Австрием щащIащ, инже-
нерхэр Америкэм щыщт. 

Сурэтым щыфлъагъур 
мэжджыт цIэрыIуэм и те-
плъэр Iэбу-Даби нэс 
къытхуи зыха ди лэжьэгъу 
Къарей Элинэщ. 

Лъэсу узекIуэныр зэгъщ

Урысей - ислъам 
дуней: KazanForum

Алыхьыр арэзы зыхуэхъун Езид и къуэ 
Абдулыхь къиIуэтэжа хьэдис:

«ЛIыкIуэ лъапIэу щэлатымрэ сэла-
мымрэ зэхам мыпхуэдэ духьэ жиIэу щы-
тащ: «Алыхьу си Тхьэ! Уи лъагъуныгъэм 
сы щIолъэIу! ФIыуэ зэрыслъагъумкIэ Уэ 

 гъунэгъу УкъысхуэзыщIыну цIыху фIыуэ 
сыгъэлъагъу! Алыхьу си Тхьэ! СфIэфIу 
къызэптыр Уэ пфIэфIыр зэрысщIэфын 
 къару схуэщI. СфIэфIу збгъэдэпхри                    
Уэ пфIэфIыр къызэрысщтэн къару 
схуэщI».

Лъагъуныгъэм теухуауэ

Футбол

 Къэбэрдей-Балъкъэрым футболымкIэ и 
чемпионатым и гуп нэхъыщхьэм зэхьэзэхуэр 

зэрыщекIуэкIыр 

Дж.

4
5
4
4
3
3
4
4
3
5
4
3
4
3
5
5

Къ.

3
3
2
2
2
2
2
2
1
1
1
1
1
0
0
0

З.

1
1
1
1
1

0
2
2
1
1
1
2

Т.

15-4
12-10
10-4
6-4
12-6
5-2
12-11
6-8
6-4
11-12
9-8
4-5
3-5
7-10
4–13
4–20

О.

10
7
7
7
7

6
5
5
4
4
4

1
0

ФI.

0
1
1
1
0
0
2
2
0
2
2
1
1
1
4
5

Командэхэр

1. «Искра»
2. «Кэнжэ»
3. «Спартак-Д»
4. «Имран»
5. «Родник»
6. «Тэрч»
7. «Шэрджэс»
8. «ЛогоВАЗ»
9. «Урыху»
10. «Псыгуэнсу»
11. «Шагъдий»
12. «Ислъэмей»
13. «Малкэ»
14. «Акъбащ»
15. «Дохъушыкъуей»
16. «Бедик»

Къэбэрдей-Балъкъэрым и 
гъэмахуэ чемпионатым и          
зи чэзу зэIущIэхэр гуп нэ-
хъыщхьэм щекIуэкIащ. 
Абы хэм яужькIэ хэщIыны-
гъэ зымыгъуэта командэхэм 
къахэнэжакъым. 

НОБЭКIЭ, зэхуэдиз очко 
бжыгъэ яIэу, бжьыпэр                  
яIыгъщ Алътудрэ Кэнжэрэ я 
фут болистхэм, ауэ ипэ итхэр 
зыкIэ нэхъ мащIэщ зэрыджэ-
гуар. Иджыри пасэу къы щIэ-
кIынщ дэтхэнэми и зэ фIэ- 
 кIы ныгъэм утепсэлъы хьыну. 
 Къи щынэмыщIауэ, псори зэ-
хуэдизрэ джэгуакъым, зэIу-
щIищ фIэкIа езымыгъэ кIуэ-
кIахэр 6 мэхъу. Абы щыгъуэ-
ми къыхэгъэщыпхъэщ япэ 
увыпIэм щыт алътуддэсхэм 
джэгугъуиплIым текIуэны-
гъищ къызэрыщахьар икIи 
зэкIэ къызэрыхамыгъэщIар. 
«Искра»-м и хьэрхуэрэгъухэм 
я гъуэм топ 15 дагъэкIащ, ар 
псом нэхърэ нэхъыбэщ. 

ЗэкIэ текIуэныгъэм и IэфI 
зыхащIакъым «Акъбащ», 
«Дохъу шыкъуей», «Бедик» ко-
мандэхэм. Топ куэдыIуэ я 
 гъуэм къыхудагъэкI тхуэней-

ХэщIыныгъэ зимыIэ
  яхэтыжкъым

рэ зэкIэлъыкIуэу хагъэщIа 
 Аргудан и «Бедик»-м. Мы 
гъэм абы гуп нэхъыщхьэм 
къигъэ зэжауэ аращ икIи, 
апхуэдэурэ екIуэкIмэ, зы-
щиIэжьэну фэ теткъым.

Иджы щыгъуазэ фыхуэт-
щIынщ иужь зэIущIэхэм къа-
рикIуа бжыгъэхэм: «Бедик» 

(Аргудан) - «Ислъэмей» (Ис-
лъэмей) - 1:2, «Акъбащ» 
(Акъбащ) - «Шагъдий» (Зеи-
къуэ) - 2:2, «Дохъушыкъуей» 
(Старэ Шэрэдж)- «Спартак-
Д» (Налшык) - 1:2, «Шэр-
джэс» (Шэджэм) - «Имран» 
(Бахъсэн) - 1:2, «Урыху» 
(Урыху) - «Малкэ» (Малкэ) - 
1:1, «Искра» (Алътуд) - «Род-
ник» (Псынэдахэ) - 2:2, «Ло-
гоВАЗ» (Бабугент) - «Псы-
гуэнсу» (Псыгуэнсу) - 2:1, 
«Тэрч» (Тэрч) - «Кэнжэ» (Кэн-
жэ) - 0:0. Зэрынэрылъагъущи, 
хэгъэрейхэм зы текIуэныгъэщ 
къахуэхьар.

ДызыхуэкIуэ щэбэтымрэ 
тхьэмахуэмрэ зи чэзу зэIу-
щIэхэр екIуэкIынущ. А                 
махуэхэм зэдэджэгунущ: - 
мэ къуауэгъуэм и 3-м -                 
«Кэнжэ» - «Акъбащ», «Род-
ник» - «Урыху», «Псы   гуэн су» - 
«Иск ра», «Имран» - «Тэрч»; 
 мэ къуауэгъуэм и 4-м - «Спар-
так-Д» - «Ислъэмей», «Мал-
ка» - «Бедик», «Шагъ  дий» - 
«ЛогоВАЗ», «Дохъушыкъуей» 
- Шэрджэс» командэхэр.               
Зэ IущIэхэр щекуIэкIынур                 
япэ ит гупхэм я стадионхэ-
ращ.

ШАФИЙ  Аслъэн.

Щхьэлыкъуэ дэт сабий сад №2-м мы гъэм 
илъэс 30 хъуащ и гъэсэнхэр къыщIигъэкIыу 
зэ рыщIидзэрэ. Гъэ еджэгъуэр щIидзэжмэ, 
япэ классым щIэтIысхьэну цIыкIухэр абы 
щагъэ лъэпIащ.

ГЪЭСАПIЭР къызэраухым щыхьэт ири-
техъуэу, лентI плъыжьыр зэпиупщIащ Iуэ  ху-
щIапIэм и унафэщI Иуан Агнессэ. ЦIы кIу  хэм 
ягъэлъэгъуащ школым зэры хуэ хьэзырыр: 
усэхэм гъэхуауэ къоджэф, теплъэгъуэхэр 
ягъэлъагъуэ, алфавитыр ящIэ, гушыIэкIэ зэ-
поуэ, бжыгъэхэми зрапщыт. Гулъытэ яхэлъу, я 
гупсысэр жаIэфу, жану, ныбжьэгъугъэр 
ящIэу, адэ-анэм ядэIэпыкъуу щагъэсащ ахэр 
сабий садым. ГъэщIэгъуэну жэуап иратащ 
абыхэм я гъэсакIуэхэр зы щIэуп щIахэм. ГуфIэ-
гъуэр зищIысыр щхьэж къызэрыщыхъуу 
жаIащ, псалъэм папщIэ.  «ГуфIэгъуэр IэплIэ 
къыщыпхуащIырщ», - жеIэ Шэшэн Тамерлан. 
«ГуфIэгъуэр хьэщIэ къыщыкIуэм деж сабий-
хэри къыздашэмэщ», - гъэщIэгъуэнщ Аюевэ 
Айнэ и жэуа пыр. «ГуфIэгъуэр пщэдджыжькIэ 
укъэу шы нырщ», - жи Соблыр Аслъэн. «ГуфIэ-
гъуэр удз гъэгъа бгуэшынырщ», - жеIэ Мусу-
каев Айдар, «ГуфIэгъуэр - ар фIыуэ укъы-
щалъа гъурщ», - жеIэ Ныр Камилэ цIыкIуи. 
Сабийхэм кърабжэкIащ дяпэкIэ здэкIуэну 
школыр ехъу лIэныгъэ яIэу къауха нэужь, 
IэщIагъэ яхуэ хъуну зэхъуапсэхэр. Абыхэм къа-
хэ кIынущ  до хутыри, полици, пщафIи, дэрбзэ-
ри, мафIэсгъэункIыфIи, егъэджакIуи, зауэ-
лIи, тIас хъэщIэхи, сурэтыщIи, хьэры чэты щIи. 

- Фыузыншэну, насыпыфIэу фыпсэуну, фи 

Адрейхэм
къазэрыхэщыр

ЩЫIЭКЪЭ уи нэкIэ пла -
гъур уи фIэщ щыпхуэмыщI, 
псалъэкIэ къыщыпхуэ мы-
Iуатэ?! Апхуэдэ псэукIэ ды -
щыхэплъащ Хьэрып Эмират 
Зэгуэтхэм хиубыдэ Дубай 
 къалэм. Мы щIыпIэм уихьэу 
укъикIыжыхункIэ узыIуплъэу 
хъуам теухуауэ зы упщIэщ 
къэувыр: «Дауэ?», «Дауэ 
 къуму щыта щIыпIэм лIэ-
щIыгъуэ ныкъуэм къриу-
быдэу мыпхуэдэ зыужьыны-
гъэ зэригъуэтар?». Къэб-
гъэлъагъуэмэ, мы зэманым 
абы и зыужьыкIэр Шанхайм 
 хуагъадэ, хьэпшыпу къа-
шэмрэ ящэжымкIи ещанэ 
увыпIэр иIыгъщ Гонконгрэ 
Сингапуррэ я ужькIэ. 

Иужьрей мардэхэм тету 
яухуа архитектурэм, абдж зэ-
щIэлыдэу дращIея ухуэны-
гъэхэм, шэч хэмылъу, укъа-
гъэуIэбжь. Мыбы щыIэщ ду-
ней псом щынэхъ лъагэ дыдэ 
ухуэныгъэр - «Бурдж-Хали-
фа» зыфIащар. Ар 2010 гъэм 
къызэIуахащ, метр 828-рэ зи 
лъагагъ унэр къати 163-уэ 
 зэтетщ. А ухуэныгъэм лифт 
57-рэ иIэщ, япэ къатым къы-
щыщIэдзауэ ищхьэм унэ сы-
ным медан 55-рэ ихьу аращ. 
Дэ 124-нэ къатым дыдэ-       
кIуеину мурад тщIати, пэ-
жыр жысIэнщи, лифтыр 
иджыри емыжьа къыс фIэ-
щIащ  ды щы нэсам. Ар Iэуэ-
лъауэн шэщ, ауэ, зэрыжы-
сIауэ, псын щIэIуэу зокIуэри, 
тхьэкIумэр еубыд, егъэву.

А тIэкIур зыхуэбгъэшэчмэ, 
лифтым укъызэрикIыу узы-
Iуп лъэр къэIуэтэгъуейщ. Ды-
гъэр къухьат абы дыщыдэ-
кIуеям икIи Дубай къалэр уи 
Iэгум илъым хуэдэу зэры зэ-
щIэлыдэр тлъагъуну ди на-
сып къихьащ. Ар нэхъ телъы-
джэу къыпщегъэхъу щIым 
нэсу хагъэува абджхэм гъу-
нэгъуу уекIуэлIа нэужь. 2004 
гъэм къыщIадзауэ щыта мы 
ухуэныгъэр зэращIам и гугъу 
пщIымэ, зэратхымкIэ, зы 
тхьэ махуэм и кIуэцIым зы 
 къат е къатитI дращIеят (ма-
хуэ къэс цIыху мин 12-м нэс 
елэжьу). КъыкIэлъыкIуэу      
мы къалэр зэрыцIэрыIуэр 
«Бурдж аль-Араб» хьэщIэ-
щырщ - нэхъ къулей дыдэу 
къызэгъэпэщахэм хабжэ. 
Абы декIуэлIэну Iэмал диIа-
къым, иджыпсту ухуэны-
гъэш хуэхэр и Iэгъуэблагъэм 
щекIуэкIырти. Къапщтэмэ, 
Дубай иджыпстуи ухуэны-
гъэхэр къыщыувыIакъым, уэ-
ра мыщIэхэр, хьэблэщIэхэр, 
унэ лъагэхэр псынщIэу зэра-
щIыр дэнэкIи щыболъагъу. 
Абы макъамэ зыщIэт и псыутх-
ми нэхърэ нэхъ ин икIи нэхъ 
лъагэ дыдэу зызыIэт щыIэ-
къым (псыр метри 150-кIэ до-
кIуей). Ар пщыхьэщхьэ къэс 
сыхьэти 7-м щIагъа нэри, 
 дакъикъэ 20 къэс и даха-
гъэм цIыхухэр хегъап лъэ. Ду-
нейм и океанариум нэхъ ин 
дыдэхэм ящыщри «Дубай» 
сату-зыгъэпсэхупIэм хэ ту 
ящIащ. Абы бдзэжьей лIэу-
жьы гъуэу мин 35-рэ хэсщ.           
А сату IуэхущIапIэ ри ду-            
нейм щынэхъ  ин  дыдэхэм 
ящыщщ, мызэ-мытIэу дгъэ у-

Дунейр къэкIухьи,
уи унэ екIуэлIэж

нэ хуащ абы къыщыпкIухьын 
къудейм махуэ псо зэрихьыр. 
ЦIыхум IэрыщIу ищIахэм 
ящыщу спутникым «илъагъу» 
мащIэм яхэтщ Дубай щаухуа 
«Пальма хытIыгур». Эмира-
тым и къумым къыщы-
зэIуахыфащ бгы-лыжэ зы-
гъэпсэхупIэри (Ski Dubai). 
Сурэтылъэм ещхьу дращIея 
ухуэныгъэм и зы къуапэмкIэ 
удэкIуеймэ, къалэм япэу 
яухуа и хьэблэм ухоплъэ, 
мыд рей лъэныкъуэмкIэ удэ-
кIуеймэ - Дубай къулей зэ-
рыхъуар уи нэгум къыщIедзэ. 

Нэрылъагъу зэрытщыхъуа-
щи, мы эмиратым и унафэщI-
хэр хущIокъу сыт и лъэны-
къуэкIи псоми зэрефIэкIыну 
Iэмалхэр къагъэсэбэпыным. 
Уэрамхэм я къабзагъэм и 
гугъу умыщIыххэ. Сэ гу лъыс-
такъым уэрамхэм кIэрыхуб-
жьэрыху идзапIэхэр тету, ауэ 
зыгуэр хыфIадзауи плъагъу-
нукъым. Хабзэхэр мыбы зэ-
рыщыткIийра, хьэмэрэ щэн-
хабзэ ин яхэлъ?! Хэт ищIэрэ, 
ауэ псэукIэр зэIузэпэщу зэте-
ублащ.

2009 гъэм Дубай метро 
къыщызэIуахащ, абы и гъэ-
щIэ гъуэнагъыр электрома-
фIэгум цIыху зэрыдэ мы-
сырщ, езыр-езыру зекIуэу зэ-
рызэтраухуарщ. Гу лъыттащ 
цIыхубзхэм я вагонхэр зэ-
рыщ хьэхуэм. Абыхэм я лъэ-
гур тхьэмбылыфэу лащ. Ва-
гонхэм ущышхэ, ущефэ, са-
гъыз щыбгъэныщкIу хъуну-
къым - къуэдыуэ дирхами 100 
(сом мини 2-м щIегъу) пIахы-
нущ, тутын щефэу къалъагъу-
мэ, дирхам - 200, цIыхубз ва-
гоным итIысхьа цIыхухъум 
дирхами 100 итынущ. 

НэгъуэщI зыгуэрми гу 
лъыттащ. Нэхъыбэу Дубай 
мы зэманым зыщызыгъэп-
сэ хуу узрихьэлIэр урысхэмрэ 
индусхэмрэщ. АрщхьэкIэ 
дыкъэкIуэжа нэужь, Интер-
нетым сыкъыщеджащ Ду-
бай нэхъыбэу зыщызы-
гъэпсэ ху хэм я бжыгъэмкIэ 
ди къэралым етхуанэ увы-
пIэр зэриIыгъыр - Оманым, 
Сауд Хьэры пым, Индием, 
Великобританием я ужькIэ. 
2022 гъэм и кIэм къызэра-
пщытэжамкIэ, Урысейм щы-
щу Дубай зыщы зы гъэп-
сэхуар цIыху мин 758-рэ 
мэхъу. 

Дубай и гъуэгухэр

ХЬЭРЫП Эмират Зэгуэт-
хэм хиубыдэ Абу-Даби, Шар-
джэ, Дубай къалэхэр хабжащ 
дунейм щынэхъ шынагъуэн-
шэ дыдэ къалэхэм ящыщи 
10-м. Дубай щIэпхъаджагъэу 
щалэжьыр мащIэ дыдэщ. Зэ-
ры жысIауэ, хабзэхэр зэрыт-
кIиймрэ гъуэгухэмрэ уэрам-
хэмрэ километритI къэс           
къэ зыпщытэ Iэмэпсымэхэр 
фIэлъу зэрыкIэлъыплъымрэ 
арагъэнщ. 

Дубай къалэм и гъуэгу-       
хэр щхьэхуэу узытепсэлъыхь 
 хъуну Iуэхущ. Ди дежкIэ абы 
ехьэлIауэ гугъуехь инхэр сыт 
щыгъуи щыIэмэ, мы къалэм 
и Iуэхур псысэм хуэдэщ. Хьэ-
лэмэтращи, Дубай и авто-
мобиль гъуэгухэм тралъхьар 
къызыхэщIыкIар урысей 
 щIэ ны гъэлIхэм къагупсы-
сащ. Апхуэдэ асфальтыр 
 захуабзэу, джафэу тогъуалъ-
хьэ икIи зэпымыууэ ирикIуэ 
хьэлъэм зэIигъэхьэркъым. 
Ауэ, зэрыжаIэмкIэ, абы зы 
щыщIэныгъэ хэлъщ - дуней 
щIыIэтыIэм езэгъыркъым. 
Аращ, зэрыжаIэу, гъэм и 
кIыхьагъкIэ хуабэ Дубай 
 дежкIэ ар щIэфIыдыдэр. 
 Къалэм и уэрам нэхъыщ-
хьэм Хьэрып Эмират Зэгуэт-
хэм я Iэтащхьэу щыта шейх 
Зайд и цIэр фIащыжащ. Абы 
лъэныкъуитIымкIи зэблэ-
кIыгъуэ хырых иIэщ. Фи нэгу 
къыщIэвгъэхьэт 12 зэпыуда 
гъуэ гум и бгъуагъыр. Ар 
 къэ лъытауэ, абы зэрызэп р ы-
кIыну лъэмыжыр гъуэгум 
щхьэщыту ящIащ, цIыхухэр 
хуиту адрей лъэныкъуэм 
кIуэн папщIэ. Зи узыншагъэм 
сэкъат иIэхэм папщIэ лифт 
иIэщ а лъэмыжым дришейуэ. 
Зи гугъу сщIа метрори щIы-
щIагъым щIэткъым, атIэ къа-
лэм и уэрам нэхъыщхьэм зы-
щыпплъыхьу укърешэкI.

ЩхъуантIагъэхэр 
дэнэ къыздикIар?!

ГЪЭЩIЭГЪУЭНЫЩЭЩ 
къу мым къэкIыгъэхэр къы -
зэ ры щагъэкIыфари. Ауэ 
мыб деж хуабэщхэм я лэжьы-
гъэри щызэтраублащ, ха дэ-
хэк Iхэри пхъэщхьэмыщ хьэ-
хэри езым къагъэкIыжу. 

Мэкъу мэшыр хъун папщIэ 
ды зэса Iэмалхэм хуэдэкъым 
абы къыщагъэсэбэпыр. Губ-
гъуэм махуэ 30 - 40-кIэ къы-
щагъэкI хабзэхэр абыхэм я 
хуабэщхэм махуи 10 - 12-кIэ 
щохъу, псыуэ мащIэ ды-    
дэщ щIагъэлъадэр. Нэр зды-
нэплъысыр псори удз гъэ-
гъауэ Дубай жыг хадэш хуэ-
хэри иIэщ. Крик бухтэм 
 пэ мыжыжьэу яухуа «Крик-
Саид» жыг хадэр унэ 
яхуэхъуащ  Iэпхъуэ къуалэбзу 
куэдым, абыхэм лъакъуап-
цIэплъыфэри (фламинго) 
яхэту. И зэманым а къуалэб-
зум хуэдэ мин 27-м щIигъу 
абы къокIуалIэ. Удз зэщIэгъа-
гъэхэм я лъахэр щыIэщ 
«Dubai Miracle Garden» зы-
гъэпсэхупIэм. Илъэс къэс 
абы еплъыну цIыху зы ме л-
уаным щIигъу макIуэ. Къэ-
кIыгъэхэр зэи гъужыркъым, 
щIыщIагъкIэ ткIуэпс-ткIуэпсу 
псыр зэпымыууэ щIэлъадэу 
къызэрагъэпэщащи. Къуа-
лэбзу лIэужьыгъуэ 200-м нэб-
лагъэ щопсэу «Safa Park» 
жыг хадэм. Жагъуэ зэ ры хъу-
щи, мы жыг хадэхэм деп-
лъыну дэ дыхунэсакъым зэ-
ман дызэримыIэжым къы- 
хэ кIыу. Ауэ, гу зэрылъытта-
щи, сыт хуэдизрэ Дубай 
укIуэми, махуэ дапщэкIэ абы 
ущы Iэми, сыт щыгъуи узэп-
лъынрэ укъызэригъэу-Iэб-
жьынрэ абы иIэнущ. Ап-
хуэдэу иджыблагъэ хъыбар-
егъащIэ IэнатIэхэм ятхауэ 
срихьэлIащ къалэм и псы Iу-
фэм, «Европэм игу» архипе-
лагым деж уэрам щаухуэну я 
мурадщ щыхуейм деж 
уэшхыр абдеж къыщешхыу 
(езы щIыпIэм илъэс хъурейм 
тхуэ къыщешхми аращ). Хьэ-
рып Эмират Зэгуэтхэм я Iуэху 
бгъэдыхьэкIэ сыт хуэдэри 
сэбэпщ, псалъэм папщIэ, 
2012 гъэ лъандэрэ тыкуэнхэм 
пластик къыщамыгъэсэ бэ- 
пу ящIащ, абы и пIэкIэ тхы-
лъым пIэм, жгутым е нэ-     
гъуэ щI   хэм къыхэщIыкIа  
 къэ лъ т   макъхэмрэ къэп цIы- 
кIу хэм рэ хьэпшыпыр иралъ-
хьэ.

Апхуэдэу
щытакъым сыт 

щыгъуи

1799 гъэм мыбдеж цIыху 
1200 къудейщ исар. 2020 гъэм 
къызэрабжамкIэ, абы  3 331 
420-рэ щопсэу. Иджыпсту мы 
къалэр Хьэрып Эмират Зэ -
гуэтхэм, къапщтэмэ, Къуэ-
кIыпIэ Гъунэгъум я сатум, фи-
нанс, туризм Iуэ ху хэмкIэ мы-
хьэнэшхуэ зы Iыгъ щIыпIэщ. 
Мыбдеж банкымрэ щIыда-
гъэмрэ уи хьэ рычэт Iуэхур 
емып ха закъуэ мэ, цIы хум и хэ-
хъуэм налог тралъ хьэркъым. 

Абу-Даби дэт мэжджытыш-
хуэм зыщытплъыхьыну ды-

щыкIуэм, икъукIэ хъыбар 
гъэ щIэгъуэн куэдым щы-
гъуазэ дищIащ Хьэрып Эми-
рат Зэгуэтхэм я щыхьэрым 
щэнхабзэмкIэ и департамен-
тым и лэжьакIуэ, урысыбзэр 
илъэсий хъуауэ зэзыгъащIэ 
Дианэ. Абы и унэцIэм ды-
щIэупщIатэкъым, ауэ и адэр 
Мысырым зэрыщыщыр, и 
анэр зэрыполькэр къы джи-
Iащ. Къэбгъэлъагъуэмэ, 
ОАЭ-м псори зэхэту цIыху 
 мелуани 9-м нэблагъэ щоп-
сэу, абы щыщу щIыдэлъхур 
процент 15-м тIэкIу щIи-
гъуращ. Адрейхэр Азиемрэ 
нэгъуэщI къэралхэмрэ къи-        
кIауэ мыбы щылажьэхэрщ. 
Дианэ къызэрыджиIамкIэ, 
мы щIыналъэм ущымыщмэ, 
сыт хуэдиз илъэскIэ ущы-
псэуами ущылэ жьами и 
цIыху уищIынукъым, пенсэ 
къуитынукъым. Ауэ езым и 
цIыхум щхьэкIэ псори пщIэн-
шэщ, зэрыжаIэу, медици-
нэри егъэджэныгъэри. Ап-
хуэ дэуи унагъуэ хъуам унэ 
щиухуэкIэ, япэу машинэ 
 къы щищэхукIэ процент те-
мылъу ахъшэ ирет. Дызы-
щIэупщIэр Дубай и закъуэти, 
Дианэ къыджиIащ абы и 
 хэхъуэр, псори дызэригугъэм 
хуэдэу, щIыдагъэм и закъуэ 
къызэрыримытыр. Къапщ-
тэмэ, мы зэманым абы иубы-
дыр щIыналъэм къилэжьым 
и проценти 5,8-рэ къудейщ. 
Туризмэм къыхуехь хэхъуэм и 
процент 11,7-рэ, промышлен-
ностым - процент 28-рэ. 
 Бюджетым хэхъуэ нэхъыщ-
хьэр къыхуэзыхь IэнатIэхэм 
ящыщщ сатур, хамэ къэрал 
щыщхэм унэ зэрырищэм, 
къи щынэмыщIауэ, къуэ ды-
хэр ткIийуэ зэрызэхуихьэсым 
(Абы и зы щапхъэщ: мэ ж-
джы тым дыщыдыхьэм чэн-
джэщ къызэрыдатамкIэ, къэ-
ралым щыпсэу цIыхум и арэ-
зыныгъэ хэмылъу сурэт е 
 видео тепхмэ, дирхам ми-             
ни 10 зэрыуагъэпшынынур, 
 нэ хъыкIэжращи, махуищкIэ 
тут  накъым урагъэсынри 
хэлъщ). Апхуэдэуи Дубай 
 къалэм къыщызэрагъэпэщ 
мылъ кушхуэ зытрагъэкIуадэ 
Iуэхугъуэхэр («Формула 1»-м 
и зы Iыхьэр щрагъэкIуэкI, 
доллар мелуани 4 ахъшэ 
 саугъэту щрат дунейпсо 
 шыгъажэшхуэр, нэгъуэщI 
спорт, щэнхабзэ зэхыхьэ 
 инхэр). Абыхэм къэрал куэ-
дым къикIыу цIыхухэр къо-
кIуалIэ, къалэм хэхъуэ къы-
хуахь, къелэжьыж. А псор 
илъэс 30-м къриубыдэу зэ-
тезыухуэфа шейх Зайд 
(«Лъэпкъым и адэкIэ» зэ-
джэм), уеблэмэ курыт щIэ-
ныгъэр ирикъуу иIакъым, ауэ 
дуней псом пашэ нэхъ Iущ 
дыдэхэм ар ящыщ хъуат. Ха-
мэ къэрал IэщIагъэлIхэр 
 къригъэблагъэурэ егъэ джэ-
ны гъэри, медицинэри, ухуэ-
ныгъэри къиIэтащ, нобэ 
тлъа гъу зыужьыныгъэр, шэч 
хэмылъу, хьэрыпхэм къа-
хуэзыхьар аращ.

Псори зэгъэкIуауэ, зэфIы-
хьауэ уеплъыну тыншщ, гухэ-
хъуэщ, ауэ Дубай и Iуэхухэр 
сыт щыгъуи апхуэдэу фIыуэ 
щыта жыпIэмэ, дауи, щыта-
къым. Къаргъейрэ ща-
кIуэхьэ кIэ яшхыныр къау-
гъуейуэ, зэфэну псыр къэ-
кIыгъэ лъахъшэ цIыкIухэм 
нэхущым ткIуэпс-ткIуэпсу 
къы пахыу арат. Илъэс миным 
къриубыдэу Дубай зэрып-
сэууэ щытар бдзэжьей ещэ-
нымрэ хым налкъут къы-
хэхынымрэт. Иужьрейм щIа-
лэ цIыкIухэр сабий дыдэу 
 хуагъасэу щIадзэрт. Абы 
 щыгъуэм узэрыбауэ Iэмэп  -
сы мэ хэр щыIэтэкъыми, сыт 
хуэдизу бауэкIэр яIыгъыфу 
зрагъасэми, псым хыхьэ           
18-м щыщу 11-р къыхэкIыжмэ, 
ар ехъулIэныгъэшхуэу арат. 
Ауэ 1929 гъэм Японием и за-
водым налкъутыр IэрыщIу 
къыщыщIагъэкIыу хуежьэри, 
хым къыхах налкъутым уасэ 
иIэжакъым. ИужькIэщ, 1966 
гъэм, къэхутакIуэ Жак Ив            
Кусто а щIыпIэм щIыдагъэ       
къыщигъуэту зыужьыныгъэм 
щы щIидзар…

БАГЪЭТЫР  Луизэ.

АдэкIэ еджапIэр къапоплъэ
гъащIэ гъуэгум ныбжьэгъуфI куэд щывиIэну, 
фIыуэ феджэну сынывохъуэхъу, цIыкIухэ!         
Фи гъэсакIуэхэр, фызыщIэса сабий садыр 
зыщывмыгъэгъупщэ, лъагъунлъагъу фы-
къакIуэмэ, дыфщыгуфIыкIынущ. Фи адэ-
анэхэр вгъэгушхуэу феджэ, нэмыс зыхэв-
гъэлъ, - захуигъэзащ сабий садым и уна-
фэщI Иуан Агнессэ цIыкIухэм. Абы сабийхэм 
яритащ фIыщIэ тхылъхэр, езы цIыкIухэм я 
сурэтхэр зэрыт альбом, тхылъ гъэщIэгъуэн. 
Адэ-анэхэм ящыщу сабий садым дэIэпы-              
къуэгъу къыхуэхъухэм щIыхь тхылъхэр хуи-
гъэфэщащ. 

Сабийхэм я гъэсакIуэхэу Мэремкъул Ири-
нэрэ Куэшмэн Жаннэрэ я гъэсэнхэм ехъуэ-
хъуащ фIыуэ еджэну, школым жыджэру щIэ-
сыну. 

- Ди гуапэ хъунущ фэ фIыкIэ фи цIэ жаIэу, 
зэ пеуэхэм фыщытекIуэу, ехъулIэныгъэхэр 
фиIэу хъыбар зэхэтхмэ, - жиIащ Иринэ. 

- Сабий садым къыщыфщIахэм школым 
щыпыфщэ, феджэ, фефIакIуэ, гъуэгу дахэм 
фытет! - захуигъэзащ Жаннэ. 

Адэ-анэхэм къабгъэдэкIыу сабий садым и 
лэжьакIуэхэм фIыщIэ яхуищIащ Мусукаевэ 
Анжелэ. 

- Сыт щыгъуи ди бынхэр фIы хуэвгъэзащ, 
зевгъэужьащ, гулъытэ къахуэфщIащ. Тынш-
къым дэтхэнэ сабийми бгъэдыхьэкIэ къыхуэб-
гъуэтыну, ауэ фэ ар фIы дыдэу къывэхъулIащ, 
- жиIащ абы. 

Iуэху дахэр езы сабийхэм ягъэзащIэ адыгэ 
къафэкIэ зэхуащIыжащ. 

ГУГЪУЭТ  Заремэ. 

ЦIыхум зыплъыхьакIуэ кIуэн зэрыщIи-
дзэрэ, тхыдэр щыхьэт зэрытехъуэщи, лIэ-
щIыгъуэ куэд дэкIащ. Зи гугъу сщIыр Поло 
Марко, Колумб Христофор сымэ хуэ дэ-
хэркъым, ахэр къэхута кIуэт, атIэ цIыху 
къызэрыгуэкI хэм дунейр зрагъэлъагъун 
щыщIадзарщ. ЗэманкIэ епщыкIуплIанэ лIэ-
щIыгъуэм нэхъ ипэжкIэ тохуэ ар. 

Пасэрей урымхэм гъуэгу хэр къагупсыса-
ти, хуиту  зыгъэпсэхуакIуэ кIуэрт. Загъэп-
сэхуну, нэгъуэщIхэм я щэнхабзэхэм зыща-
гъэгъуэ зэну, апхуэдэуи динщIэкъу хэм щIы-
пIэ лъапIэу къалъы тэхэр зрагъэлъагъуну, 
щIэ гуэр къащIэну - абы щыгъуэми апхуэдэ 

щхьэусыгъуэхэрт ежьэу щIыщытар. Ауэ 
япэ щIыкIэ лъэсу, кхъухькIэ,  гъущI гъуэгу-
кIэ зекIуэу щытамэ, ЕтIуанэ Дунейпсо за-
уэм иужькIэ кхъухьлъатэхэм къэралхэр зэ-
пащIэ щы хъуарщ цIыхухэр нэхъыбэжу 
зып лъыхьакIуэ ежьэн щы щIадзар. Къап-
щтэмэ, цIы хубэ туризмэм зиужьащ 1960 
гъэхэм. Зэгуэр Колумб Атлантикэ хым 
зэпрыкIыным мазэм щIигъу тригъэкIуэда-
мэ, ди нобэм нэхъыбэ дыдэу махуитIщ 
узыхуейр щIы хъурейм и сыт хуэдэ  кIапэ-
ми укъыщыхутэн папщIэ. Ар дэри къэд-
гъэсэбэпри, иджыблагъэ ди редакцэм и 
сурэттех Къарей Элинэрэ сэ рэ дежьащ.


